
ᐱᓕᕆᐊᒃᓴᑦ ᖁᓪᓖᑦ ᓄᓇᕘᒥᑦ ᐊᕐᓇᓄᑦ ᑲᑎᒪᔨᖏᑕ 
 

ᖁᓪᓖᑦ ᓄᓇᕘᒥᑦ ᐊᕐᓇᓄᑦ ᑲᑎᒪᔨᖓ ᓴᖅᑭᑕᐅᓂᑰᕗᖅ ᐊᑐᖅᖢᒍ ᐅᓇ ᖃᓄᐃᓐᓂᖏᑕ ᐊᕐᓇᐃᑦ ᑲᑎᒪᔨᖏᓄᑦ ᒪᓕᒐᕐᔪᐊᖅ ᓄᓇᕘᒧᑦ 
ᒪᓕᒐᓕᐊᕕᓂᖅ ᐊᐃᕆᓕ 1, 1999 ᐅᓪᓗᐊᓂᒃ. ᑲᑎᒪᔨᖏᑕ ᐃᓂᒋᔭᖓ ᓯᕗᒧᒃᑎᑦᑎᓇᓱᓐᓂᖅ ᓇᓕᒧᑦᑐᒥᒃ ᐃᓚᐅᑎᑕᐅᓂᖏᓄᑦ ᐊᕐᓇᐃᑦ 
ᐃᓅᖃᑎᒌᒃᑎᐅᔪᓂᒃ ᐱᔫᒥᓴᐃᓗᑎᒡᓗ ᐊᓯᔾᔨᕈᑎᒃᓴᓂᒃ ᐃᓅᖃᑎᒌᓄᑦ, ᒪᓕᒐᖅᑎᒍᑦ ᐊᒻᒪᑦᑕᐅᖅ ᑮᓇᐅᔭᓕᐅᕈᑎᑦ ᐋᖅᑭᐅᒪᓂᖏᓄᑦ 
ᑐᕌᒐᕆᓗᒋᑦ.  

ᑕᑯᒃᓴᕈᕋᓱᒃᑕᖏᑦ ᑲᑎᒪᔨᖏᑕ 
 
ᑕᑯᒃᓴᕈᕋᓱᒃᑕᖏᑦ ᑲᑎᒪᔨᖏᑕ ᐅᑯᐊᖑᕗᑦ ᐱᔭᒃᓴᑦ:  
 

 ᐅᖃᐅᔾᔨᖅᓱᐃᓪᓗᑎᒃ ᒥᓂᔅᑕ ᑲᒪᒋᔭᖃᖅᑐᑦ ᖃᓄᐃᓐᓂᖏᓄᑦ ᐊᕐᓇᐃᑦ ᐃᓱᒪᒋᔭᕆᐊᖃᓲᖏᓄᑦ ᒥᓂᔅᑕᐅᓪᓗ ᑐᓂᔪᓐᓇᓲᖏᑦ 
ᑲᑎᒪᔨᓄᑦ ᐃᓱᒪᓕᐅᕆᔭᒃᓴᓂᒃ; 

 ᕿᒥᕐᕈᓗᑎᒃ ᐊᑐᐊᒐᓂᒃ ᒪᓕᒐᕐᔪᐊᓕᐊᓂᓪᓗ ᐊᒃᑐᐃᔪᑦ ᐊᕐᓇᓂᒃ ᐅᓂᒃᑳᕆᓗᒋᓪᓗ ᖃᐅᔨᔭᕆᔭᖏᑦ ᐊᑑᑎᓛᓄᑦ ᒐᕙᒪᒃᑯᑦ 
ᐱᓕᕆᕝᕕᖏᑕ ᐅᕝᕙᓘᓐᓃᑦ ᑎᒥᓕᐊᕆᔭᖏᓄᑦ; ᐊᒻᒪᓗ  

 ᐊᔭᐅᖅᑐᓪᓗᒍ ᐅᖃᐅᓯᖃᑎᒌᓐᓂᖅ ᓇᓗᓇᐃᖅᓯᓂᓪᓗ ᐃᓱᒪᓕᐊᕆᓯᒪᔭᖏᓐᓂᒃ ᓄᓇᖃᖅᑎᖏᑕ ᓄᓇᕗᑉ ᐃᓱᒪᒋᔭᒃᓴᓄᑦ 
ᐊᒃᑐᐃᔭᖃᓲᑦ ᖃᓄᐃᑦᑑᓂᖏᑕ ᐊᕐᓇᐃᑦ;  

 ᐱᑕᖃᖅᑎᓪᓗᒍ ᐃᑲᔪᕈᑎᒃᓴᑦ ᒥᓂᔅᑕᒧᑦ ᐱᔫᒥᓴᐃᑎᓪᓗᒍ ᐊᓯᔾᔨᕈᑎᓂᒃ ᑲᒪᒋᔭᖃᕋᓱᒃᑐᑦ ᑎᑭᐅᑎᓂᒻᒥᒃ ᓇᓕᒧᔾᔪᑎᖏᓄᑦ ᐊᕐᓇᐃᑦ;  
 ᓴᓇᕙᓪᓕᐊᓗᒍ ᑭᒃᑯᓕᒫᑦ ᑐᓴᐅᒪᑦᑎᐊᓐᓂᖏᑦ ᐃᓱᒪᒋᔭᕆᐊᖃᖅᑕᓄᑦ ᐊᒃᑐᐃᔭᖃᓲᑦ ᖃᓄᐃᓐᓂᖏᑕ ᐊᕐᓇᐃᑦ; 
 ᐱᔫᒥᓴᐃᓗᑎᒃ ᐊᓯᔾᔨᕈᑎᒃ ᐃᓱᒪᖃᐅᓯᐅᓲᓄᑦ ᓄᓇᓕᐅᑉ ᐃᓗᐊᓂ ᑕᒪᒃᑯᐊ ᐊᕐᓇᐃᑦ ᐊᑐᕈᓐᓇᖁᓪᓗᒋᑦ ᓇᓕᒧᑦᑐᒥᒃ ᒪᑐᐃᕈᑎᓂᒃ; 
 ᐱᑕᖃᖅᑎᓪᓗᒍ ᓈᒻᒪᒃᑐᓂᒃ ᐃᑲᔪᕈᑎᓂᒃ ᑎᒥᐅᔪᓄᑦ ᐊᒻᒪ ᑲᑐᔾᔨᖃᑎᒌᖑᔪᓄᑦ ᑕᑯᒃᓴᕈᐃᓇᓱᖃᑦᑕᓲᑦ ᓇᓕᒧᑎᑦᑎᓂᒻᒥᒃ ᐊᕐᓇᓂᒃ.  

ᓯᕗᓕᐅᕆᔭᖏᑦ  
 

 ᓂᖓᖅᓯᓂᒻᒥᒃ ᓄᖅᑲᖓᑎᑦᑎᓂ: ᑭᒡᒐᕆᓗᒍ ᐃᑲᔪᖅᓱᐃᓂᖅ ᓂᖓᖅᓯᓂᒻᒥᒃ ᓄᖅᑲᖓᑎᑦᑎᓂᒻᒥᒃ ᓄᓇᕘᒥᑦ. ᑕᒪᓐᓇ ᐃᓚᖃᖅᑐᖅ 
ᑲᑐᔾᔨᖃᑎᒋᔭᑦᑎᓐᓂᒃ ᐱᓕᕆᖃᑎᖃᓐᓂᒻᒥᒃ ᐊᓯᔾᔩᓇᓱᓪᓗᑕ ᐃᓱᒪᖃᐅᓯᓂᒃ ᓂᖓᓐᓂᒻᒥᒃ ᐊᕐᓇᓂᒃ, ᐊᒻᒪᓗ ᑭᒡᒐᖅᑐᐃᓗᑎᒃ 
ᐃᑲᔪᖅᓲᑎᓂᒃ ᓂᖓᖅᑕᐅᔪᒧᑦ ᐊᒻᒪᓗ ᓵᓚᓯᐊᓕᒻᒧᑦ.  

 ᓇᓗᒥᒃᓱᐃᓂᖅ: ᑭᒡᒐᕆᓗᒍ ᑭᒃᑯᓕᒫᑦ ᑐᓴᐅᒪᑦᑎᐊᓐᓂᖏᑕ ᑭᓲᒻᒪᖔᑦ ᓇᓕᒧᒌᒃᓱᐃᓂᖅ ᐊᒻᒪ ᑐᑭᖓᑦᑕᐅᖅ ᖃᓄᓪᓗ ᑲᒪᒋᓗᒍ 
ᑕᒪᐃᑕ ᐃᓚᒋᔭᓕᒫᖏᑦ ᐃᓅᓯᑦᑎᒍᑦ ᐃᓚᖃᕋᓱᒻᒪᖔᑦ ᓇᓕᒧᑎᑦᑎᓂᖅ ᑕᒪᐃᓐᓂᒃ. ᐱᔫᒥᓴᐃᓂᖅ ᓇᓕᒧᑦᑐᒥᒃ ᒪᑐᐃᕈᑎᓂᒃ/ 
ᑮᓇᐅᔭᓕᐊᑦ/ᖃᓄᐃᙱᓐᓂᖅ/ᐃᓕᓐᓂᐊᕈᑎᑦ/ᐃᖅᑲᖅᑐᐃᓂᖅ/ᐊᓯᖏᓪᓗ 

 ᓯᕗᓕᐅᕆᓂᖅ: ᐱᔪᒥᓇᖅᓯᑎᓐᓇᓱᓪᓗᒍ ᐃᑲᔪᖅᓱᓪᓗᒋᓪᓗ ᓯᕗᓕᐅᕆᓂᖏᑦ ᐊᕐᓇᐃᑦ ᐊᒻᒪᑦᑕᐅᖅ ᓂᕕᐊᖅᓵᑦ ᓄᓇᕗᑉ ᐃᓗᐊᓂ.  
 ᐱᖅᑯᓯᖅᑎᒍᑦ: ᖁᔭᒋᓗᒋᑦ ᐱᔫᒥᓴᓪᓗᒋᓪᓗ ᐊᔾᔨᖃᙱᑦᑐᑦ ᐊᒻᒪᑦᑕᐅᖅ ᐊᑕᐅᓯᐅᓂᖃᙱᑦᑐᑦ ᐱᖅᑯᓯᒥᒍᑦ ᐃᓕᖅᑯᓯᖏᑦ ᑕᒪᐃᓐᓂᒃ 

ᓄᓇᕘᑉ ᐊᕐᓇᓕᒫᕆᔭᖏᑦ. ᑭᒡᒐᕆᔭᖃᓪᓗᑎᒃ ᐱᖅᑯᓯᓪᓗᐊᑕᓖᑦ ᑐᑭᓯᐅᒪᔾᔪᑎᒃᓴᖏᓐᓂᒃ ᓄᑖᓄᑦ ᐃᖅᑲᓇᐃᔭᖅᑎᕈᖅᑐᓄᑦ ᓄᓇᕘᒥᑦ. 
 ᑮᓇᐅᔭᓕᐅᕈᑎᑦ ᐱᕚᓪᓕᐅᑎᒃᓴᑦ: ᐃᑲᔪᖅᓱᐃᓗᑎᒃ ᐊᕐᓇᐃᑦ ᑕᑯᔪᒪᔭᖏᓐᓂᒃ ᐃᓄᑑᔾᔨᔪᓐᓇᓐᓂᖏᑕᓗ ᐊᑐᓪᓗᒍ ᓇᓕᒧᓐᓂᒃᑯᑦ 

ᐃᓚᐅᖃᑕᐅᓂᖏᑦ ᐃᖅᑲᓇᐃᔭᓐᓂᒃᑯᑦ ᑮᓇᐅᔭᓕᐅᕋᓱᐊᓐᓂᒃᑯᓪᓗ.  
 ᑭᒃᑯᓕᒫᑦ ᑐᓴᐅᒪᑦᑎᐊᓐᓂᖏᑦ: ᐱᔫᒥᓴᓪᓗᒍ ᐊᓯᔾᔨᕆᓂᖅ ᐊᖅᑯᑎᖃᓪᓗᑕ ᖃᕆᓴᐅᔭᒃᑯᑦ ᐃᓅᖃᑎᒌᑦ ᐅᖃᕝᕕᖃᐅᓯᖏᑕ: ᖃᓪᓗᓈᑐᑦ 

ᐊᑎᖏᑦ ᐅᕝᕙ: Facebook/Twitter/Instagram, ᐱᔫᒥᓴᓪᓗᒋᑦ ᓴᙱᓂᕗᑦ, ᐊᐃᑦᑐᖃᑦᑕᐅᑎᓂᕗᑦ ᐃᓱᒪᒋᔭᒃᓴᑦ ᐊᔭᐅᕆᓃᓪᓗ 
ᐊᓯᔾᔨᕈᑎᓂᒃ.  

ᑲᑎᒪᔨᒋᔭᕗᑦ  
 

ᐊᑎᖓ   ᐃᓂᖓ  ᓄᓇᓕᖓ  ᑲᑎᒪᕕᐅᕝᕕᖓ  
 

ᓯᓖᒪ ᐊᖑᔾᔪᐊᖅ  ᐊᖓᔪᖅᑳᖅ ᐃᖃᓗᐃᑦ   ᐃᑉᐳ 3/19 – ᒫᔾᔨ 31/22 (2nd ᑎᒃᑯᐊᓐᓂ) 
ᑭᓕᐅᕋ ᐃᕙᓕᒃ  ᑐᖏᓕᖓ  ᐃᖃᓗᒃᑑᑦᑎᐊᖅ  ᔫᓂ 21/18 – ᔫᓂ 20/21 (1st ᑎᒃᑯᐊᓐᓂ) 
ᓵᓂ ᑕᐅᔭᓐᑯᐊᑦ  ᑲᑎᒪᔨ  ᐃᖃᓗᐃᑦ   ᐃᑉᐳ 3/19 – ᒫᔾᔨ 31/21 (1st ᑎᒃᑯᐊᓐᓂ) 
ᐋᓐ ᐃᒡᓄᐊ   ᑲᑎᒪᔨ  ᐃᖃᓗᒃᑑᑦᑎᐊᖅ  ᐃᑉᐳ 3/19 – ᒫᔾᔨ 31/22 (1st ᑎᒃᑯᐊᓐᓂ) 
ᓗ-ᐋᓐ ᓴᐅᒥᒃ  ᑲᑎᒪᔨ  ᑎᑭᕌᓗᒡᔪᐊᖅ  ᔫᓂ 21/19 – ᒫᔾᔨ 31/21 (1st ᑎᒃᑯᐊᓐᓂ) 
ᓚᐅᕇᓐ ᐸᒥᐅᓕᒃ  ᑲᑎᒪᔨ  ᐊᕝᕕᐊᑦ   ᓄᕙᒻᐸ 19/19 – ᒫᔾᔨ 31/21 (1st ᑎᒃᑯᐊᓐᓂ) 

ᑲᑎᒪᔨᑦ ᓴᓇᔨᖏᑦ  
 

ᐸᑦ ᐱᐊᑎ, ᐊᖓᔪᖅᑳᖅ ᐊᐅᓚᑦᑎᔨ ᑐᑭᒧᐊᕆᔨᖓ (ᔮᓐᓄᐊᕆ 2013 ᐅᓪᓗᒥᒧᑦ) 
ᒥᐊᕆ ᐅᒪᐅᓕ, ᓴᓇᔭᐅᔪᒃᓴᓄᑦ ᑲᒪᔨᐅᔪᖅ (ᕕᔾᕗᐊᕆ 2020 ᐅᓪᓗᒥᒧᑦ)  

ᐅᖃᐅᓯᖓ ᐊᖓᔪᖅᑳᕆᔭᖓᑕ 
 
ᖁᕕᐊᓱᓪᓚᕆᒃᑐᒍᑦ ᐅᓂᒃᑳᒥᒃ ᓴᖅᑮᒋᐊᒃᓴᖅ ᑖᔅᓱᒥᖓ 2020-21 ᐊᕐᕌᒍᒧᑦ ᐅᓂᒃᑳᖏᓂᒃ ᖁᓪᓖᑦ ᓄᓇᕘᒥᑦ ᐊᕐᓇᐃᑦ ᑲᑎᒪᔨᖏᑕ (QNSWC). 
ᑖᒃᑯᐊ ᑲᑎᒪᔩᑦ ᐊᕐᕌᒍᒥᒃ ᐊᑐᖅᓯᒪᕗᑦ ᐅᖃᐅᓯᖃᖅᖢᑎᒃ ᐱᔭᕇᐊᓕᖏᑕ ᐊᕐᓇᐃᑦ, ᖃᑕᙳᑎᒋᔭᖏᑦ ᐊᒻᒪᓗ ᓄᓇᓕᖏᑕ.  
 
ᐊᐃᑦᑖᖑᒐᓗᐊᖅ, ᐊᕐᕌᒎᔪᒥᒃ ᑕᒪᑐᒥᖓ ᑲᑎᒪᔩᑦ ᑲᑎᖃᑎᒌᒍᓐᓇᓚᐅᙱᒻᒪᑕ ᑲᑎᒪᒋᐊᒥᒃ ᑮᓇᒥᑦ−ᑮᓇᒧᑦ, ᐱᔾᔪᑎᒋᓪᓗᖑ ᓄᕙᒡᔪᐊᓐᓇᖅ. 
ᓂᕆᐅᒃᑐᒍᑦ ᑲᔪᓯᒋᐊᓐᓂᐊᓐᓂᒻᒥᑦ ᐊᕐᕌᒍᒧᑦ ᑲᑎᒪᕕᔾᔪᐊᓐᓂᒻᒥᒃ ᐊᒡᒋᖅᑐᒥᒃ ᐊᕐᕌᒎᔪᒥᒃ. ᑖᓐᓇ ᒪᑐᐃᕈᑎᔪᖅ ᐊᕐᓇᖏᓄᑦ ᑲᑎᒪᔨᐅᔪᓂᒃ 
ᑕᐅᖅᓰᖃᑎᒌᒡᓗᑎᒃ ᐃᓱᒪᒋᔭᒥᓂᒃ ᐊᐱᖅᑯᑎᒋᔭᒥᓂᒡᓗ, ᐊᒻᒪᑦᑕᐅᖅ ᐅᖃᐅᓯᖃᖃᑎᒌᒡᓗᑎᒃ ᐃᓱᒪᓕᐅᒐᒃᓴᓂᒃ ᖃᓄᖅ ᐱᔨᑦᑎᖅᑕᐅᓂᒃᓴᖏᑕ 
ᐊᕐᓇᐃᑦ ᓂᕕᐊᖅᓵᓪᓗ ᓄᓇᕘᑉ ᐃᓗᐊᓃᑦᑐᓄᑦ.  
 
ᑕᐃᒪ ᑭᒡᒐᖅᑐᐃᔨᐅᓪᓗᑎᒃ ᑲᑐᔾᔨᔪᑦ ᑲᑎᒪᔩᑦ ᓴᖅᑭᔮᕆᓇᓱᓲᖑᕗᑦ ᑕᑯᒃᓴᕈᕈᓐᓇᖅᑐᓂᒃ ᐊᓯᔾᔨᐅᑎᓂᒃ ᑕᒪᐃᓐᓄᑦ ᑕᑯᓪᓗᒍ ᑐᕌᒐᒃᓴᐅᔪᓂᒃ 
ᑲᒪᓂᒻᒧᑦ ᐱᓕᕆᐊᒃᓴᐅᔪᓂᒃ ᐅᑭᐅᖅᑕᖅᑑᑉ ᓄᓇᖏᓐᓂᒃ. ᐅᖃᐅᓯᖃᖅᖢᑕ ᐊᑑᑎᖃᓐᓂᐊᑕ ᐱᓕᕆᐋᖃᓐᓂᒻᒥᒃ ᓯᕗᓪᓕᖅᐹᒥᒃ ᓄᓇᓕᖕᓂᑦ, 
ᐊᑑᑎᖃᓐᓂᖓ ᐱᖅᑯᓯᒋᔭᑦᑕ ᐊᒻᒪᑦᑕᐅᖅ ᑐᓴᐅᒪᔭᐅᑦᑎᐊᓐᓂᖓ ᐱᖅᑯᓯᐅᑉ ᖃᓄᐃᑦᑑᓂᖓ, ᐅᖃᐅᓯᖃᑦᑎᐊᓐᓂᖅ ᖃᐅᔨᒪᓂᖏᑕ ᓄᓇᕘᒥᐅᑦ, 
ᐊᑑᑎᖃᓐᓂᖓ ᐃᓕᑉᐸᓪᓕᐊᓂᒻᒥᒃ ᐃᓐᓇᑐᖃᓂᒃ ᐊᒻᒪᑦᑕᐅᖅ ᐃᒃᐱᒍᓱᑦᑎᐊᓐᓂᖅ/ᑕᐅᖅᓰᖃᑦᑕᓐᓂᖅ ᐃᓕᖅᑯᓯᑐᖃᐅᔪᓂᒃ. ᐅᖃᐅᓯᕆᓗᒍ 
ᐊᓯᔾᔨᐅᑎᓂᖅ ᐃᓚᐅᔪᐃᓐᓈᓘᔭᕆᐊᖃᖅᑐᑦ ᑕᒪᕐᒥᒃ, ᐊᖑᑏᑦ/ᐊᕐᓇᐃᑦ, ᓂᕕᐊᖅᓵᑦ/ᓄᑲᑉᐱᐊᑦ, ᒪᒃᑯᒃᑐᑦ/ᐃᓐᓇᐃᑦ, ᐅᖃᖃᑎᒌᓐᓂᒻᒥᒃ ᐊᒻᒪᓗ 
ᐊᑑᑎᖃᓪᓚᕆᓐᓂᖓ ᐃᓕᓴᖅᓯᔭᕆᐊᖃᓐᓂᖅ ᓴᙱᓂᐅᔪᓂᒃ ᑲᔪᓯᓂᖃᑦᑎᐊᖅᑐᓂᓪᓗ. ᐊᑐᒐᔪᓗᐊᕋᑦᑎᒍᑦ ᑕᒪᑐᒪᓂ ᐱᐅᙱᓐᓂᕆᔭᐅᓲᑦ 
ᐊᔪᕈᑎᕗᑦ, ᑕᒪᐃᑎᓪᓗᒍ ᐊᒥᓱᐊᖅᑎᓐᓂᖅᓴᒥᒃ ᖁᕕᐊᓲᑎᖃᓐᓂᖅᓴᐅᒍᑦᑕ ᐱᐅᓂᕆᔭᖏᓐᓂᒃ, ᓴᙱᓂᕆᔭᖏᓐᓂᒃ, ᑲᒪᓇᖅᑐᖃᕈᑎᓂᖏᑕ 
ᓄᓇᕘᑉ ᓄᓇᖏᑦ ᐃᓄᖏᓂᓪᓗ. ᑖᓐᓇ ᐃᓚᒋᖃᓯᐅᑎᓗᒍ ᓴᐱᓕᕈᓐᓇᖏᓐᓂᐋᓗᖏᑕ ᐃᓄᐃᑦ ᓄᑖᖑᔪᓂᒃ ᓴᖅᑮᓇᓱᒍᓐᓇᖅᐳᒍᑦ ᐊᖅᑮᔾᔪᑎᑦ 
ᐱᐅᓯᒋᐊᕈᑎᖏᓂᒃ ᐊᒻᒪᑦᑕᐅᖅ ᐊᑑᑎᖃᓪᓚᕆᒃᑐᖅ ᑲᑐᔾᔨᖃᑎᖃᓐᓂᖅ.  
 
ᑲᑎᒪᔩᑦ ᐱᔭᕇᖅᓯᓯᒪᕗᑦ ᓴᖅᑭᓯᒪᔭᒥᓂᒃ, ᑕᑯᒃᓴᕈᐃᕝᕕᒋᔭᒥᓂᒃ ᐊᒻᒪᑦᑕᐅᖅ ᐱᓕᕆᔭᒃᓴᓕᐊᕆᔭᒥᓂᒃ ᐅᖃᐅᓯᐅᓯᒪᔪᑦ ᐃᓗᐊᒍᑦ ᑖᔅᓱᒪ ᑮᓇᐅᔭᒧᑦ 
ᐊᖏᖃᑎᒌᒍᑎᐊᑕ ᓄᓇᕘᑉ ᒐᕙᒪᒃᑯᖏᓐᓄᑦ ᐊᕐᕌᒍᖓᓄᑦ ᑮᓇᐅᔭᖏᑕ ᐃᓱᓕᓚᐅᖅᑑᑉ ᒫᔾᔨ 31, 2021. ᐃᓚᖃᖅᑐᑦ ᐅᑯᓂᖓ, ᑎᓯᐱᕆ 6 − 
ᑲᓇᑕᐅᑉ ᐅᓪᓗᖁᑖ ᐃᖅᑲᐅᒪᓂᒻᒧᑦ ᐊᐅᓚᔾᔭᐃᓂᒻᒧᓪᓗ ᑐᕌᖓᔪᖅ ᓂᖓᐃᓂᒻᒧᑦ ᓄᖅᑲᖅᑎᑦᑎᓂᒻᒧᑦ ᐊᕐᓇᓄᑦ, ᒫᔾᔨ 8 ᓄᓇᔾᔪᐊᑉ ᐅᓪᓗᖁᑖ 
ᐊᕐᓇᓄᑦ, ᓯᓚᑐᔪᑦ ᐊᕐᓇᓄᑦ ᐊᒻᒪᑦᑕᐅᖅ ᐊᔪᙱᑦᑎᐊᖅᑐᑦ ᒪᒃᑯᒃᑐᑦ ᐊᕐᓇᐃᑦ ᐃᓕᓴᖅᓯᔾᔪᑎᖏᓄᑦ, MMIWG ᐃᖅᑲᐅᒪᓂᒻᒧᑦ ᓴᖅᑭᑕᐅᓂᖓ, 
ᑭᒃᑯᓕᒪᑦ ᑐᓴᐅᒪᔾᔪᑎᒃᓴᖏᓄᑦ ᓴᖅᑭᑕᐅᓂᖓ ᐊᒻᒪᑦᑕᐅᖅ ᖁᓖᑦ ᐊᕝᕕᓂᓕᓪᓗ (16) ᐅᓪᓗᐃᑦ ᐊᐅᓚᔾᔭᐃᓇᓱᐊᕈᑎᓂᒃ “ᓂᐱᖅᑯᑎᒋᐊᓚᕗᑦ 
ᓂᒋᕗᑦ” ᑎᑭᓐᓇᓱᒃᖢᒍ ᑎᓯᐱᕆ 6. ᖄᒃᑲᓐᓂᐊᒍᑦ, ᑲᑎᒪᔩᑦ ᓴᖅᑮᔭᖃᓚᐅᕆᕗᑦ ᑲᓇᑕᐅᑉ ᐃᑭᐊᖅᑭᕕᒃᑯᑦ MMIWG ᑲᑎᒪᑎᑕᖏᓄᑦ ᐃᓚᖃᖅᑐᑦ 
ᐸᐅᒃᑑᑎᑦ ᐊᒻᒪᑦᑕᐅᖅ ᒐᕙᒪᑐᖃᒃᑯᓐᓂᒃ. ᐃᓄᖁᑎᒋᔭᐅᔪᓪᓗ ᓯᒡᔭᒥᒃ ᓯᒡᔭᒃᑲᓐᓂᒻᒧᑦ ᐅᑭᐅᖅᑕᖅᑑᓪᓗ ᓯᒡᔭᖓᓄᑦ ᑕᐅᑐᒃᑎᑕᐅᓪᓗᑎᒃ ᖃᓄᖅ 
ᐱᓕᕆᓲᖑᒻᒪᖔᑦᑕ ᐊᖏᔫᓇᑕ ᑎᒥᐅᓪᓗᑕ ᓴᖅᑭᓐᓂᑯᑦᑎᓐᓂ. 
 
ᑖᓐᓇ ᑭᖑᓂᕆᓯᒪᔮ ᐊᕐᕌᒍ ᐊᖏᓕᒋᐊᖅᓯᒪᔪᒥᒃ ᑮᓇᐅᔭᖅᑑᑎᒃᓴᓂᒃ ᐊᑐᖅᖢᑕ ᐊᒻᒪᓗ ᓂᕆᐅᑦᑎᐊᖅᑐᒍᑦ ᐊᖏᓕᒋᐊᕆᓂᒻᒥᒃ ᓴᓇᔭᖏᓄᑦ 
ᑎᒥᐊᑕ ᖁᓪᓖᑦ ᐊᒡᒋᖅᑐᓄᑦ ᐊᕐᕌᒍᓄᑦ, ᐱᕈᐃᕙᓪᓕᐊᓂᖅ ᑐᙵᕕᒋᓪᓗᒍ ᓴᖅᑭᑕᐅᓂᑯᓄᑦ ᑕᑯᒃᓴᑦᑎᓐᓄᑦ ᐊᖅᑯᑎᒋᓪᓗᒋᑦ ᐊᐅᓚᑦᑎᔨᒋᔭᕗᑦ 
ᓴᓇᔩᑦ ᐃᑲᔪᖅᑕᐅᓯᒪᓪᓗᓂᓗ ᐃᓗᐃᑦᑑᔪᒥᒃ ᑲᑎᒪᔨᖏᓄᑦ ᖁᓕᐅᙱᑦᑐᑦ ᐊᕐᓇᐃᑦ ᓇᒥᓕᒫᖅ ᓄᓇᕘᒦᙵᖅᑐᓂᒃ.  
 
ᓅᑉᐸᓪᓕᐊᑎᓪᓗᑕ ᐊᕐᕌᒍᖓᓄᑦ 2021-2022, ᒪᕐᕉᖕᓂᒃ ᓄᑖᓂᒃ ᐃᖅᑲᓇᐃᔭᖅᑖᓐᓂᐊᖅᑐᒍᑦ ᐱᒋᐊᓪᓗᒍ ᐋᒡᒐᓯ 2021. ᑕᐃᒪᑐᖅ 
ᐃᓚᐅᑎᓯᐅᒃ ᓴᓇᔨᕗᑦ ᐊᒻᒪᓗ ᑲᑎᒪᔩᑦ ᒪᑐᐃᕈᑎᔪᓕᒫᓂᒃ ᐱᓕᕆᖃᑎᒌᖁᓪᓗᑕ, ᑕᑯᒃᓴᕈᖅᑕᐅᔪᓄᑦ, ᐱᔭᒃᓴᓕᐊᓄᑦ, ᖃᐅᔨᓵᖑᔪᓄᑦ ᐊᒻᒪᓗ 
ᑲᔪᓯᔪᓄᑦ ᐅᖃᖃᑎᒌᓐᓂᐅᔪᓄᑦ ᖃᓄᖅ ᐱᐅᓂᖅᓴᒥᒃ ᐃᓅᓯᖃᕈᓐᓇᓐᓂᖏᑕ ᐊᕐᓇᕗᑦ ᓂᕕᐊᖅᓵᕗᓪᓗ, ᐃᓗᐃᑦᑑᓂᖅᓴᒃᑯᓪᓗ ᖃᑕᙳᑎᕗᑦ 
ᐊᒻᒪᑦᑕᐅᖅ ᓄᓇᓕᒋᔭᕗᑦ. ᓴᙱᔪᒥᒃ ᐊᒃᑐᐋᓂᕗᑦ ᖃᑕᙳᑎᑦᑎᓐᓄᑦ ᓄᓇᓕᑦᑎᓐᓄᓪᓗ ᐃᑲᔪᐃᔪᓐᓇᖅᑐᑦ ᓴᓇᕙᓪᓕᐊᓂᒻᒥᒃ ᐊᖅᑮᔾᔪᑎᒃᓴᖏᑕ 
ᐊᔪᓐᓇᖅᑐᓄᑦ ᐊᑐᖅᑕᐅᓲᑦ ᑲᒪᒋᔭᐅᔭᕆᐊᖃᓲᑦ ᐊᒃᑐᐊᔪᑦ ᐃᒡᓗᑭᒃᓴᓐᓂᖅ, ᓂᕿᑭᒃᓴᓐᓂᖅ, ᐃᓕᓐᓂᐊᕈᑎᒃᓴᑦ, ᖃᓂᒪᑦᑕᐃᓕᔾᔪᑎᑦ ᓴᓇᔭᒃᓴᓗ.  
 
ᖁᔭᓕᕙᕗᑦ ᑲᑐᔾᔨᖃᑎᕗᑦ ᐃᓕᓴᕆᓪᓗᑎᒍᓪᓗ ᐊᑑᑎᖃᓪᓚᕆᖕᓂᖓ ᑲᑐᔾᔨᖃᑎᖃᖃᑦᑕᓐᓂᖅ. ᐅᖃᕈᑎᓪᓗᒋᑦ ᑎᒥᖓ ᖁᓪᓖᑦ, ᐅᖃᕈᒪᕗᒍ 
ᖁᔭᓕᓪᓚᕆᓐᓂᑦᑎᓐᓄᑦ ᒥᓂᔅᑐ ᓯᐅᑎᐊᐱᖕᒧᑦ ᐃᖅᑲᓇᐃᔭᑎᖏᓄᓪᓗ ᑭᒡᒐᖅᑐᐃᓂᖏᓄᑦ ᐱᓕᕆᓪᓗᑎᒃ ᑭᒡᒐᖅᑐᓪᓗᒋᑦ ᓄᓇᕘᑉ ᐊᕐᓇᖏᑦ 
ᓂᕕᐊᖅᓵᖏᓪᓗ ᐊᒻᒪᓗ ᐃᓚᐅᑎᑕᐅᓂᑦᑎᓐᓄᑦ ᐅᖃᐅᓯᖃᖃᑎᒌᒃᑐᓄᑦ ᐊᓯᔾᔨᖅᓯᕙᓪᓕᐊᓇᓱᓐᓂᒻᒧᑦ.  
 
 
ᐃᒃᐱᒍᓱᒃᖢᑕ ᑐᓐᓂᕆᔭᒃᑲ,  
ᓯᓖᒪ ᐊᖑᔪᐊᖅ 
ᐊᖓᔪᖅᑳᖅ  

ᑲᑎᒪᔨᓄᑦ ᐱᓕᕆᐋᖑᔪᑦ  

ᑮᓇᒥ-ᑮᓇᒧᑦ ᑲᑎᒪᖃᑎᒌᖕᓂᖅ :  
 
ᑲᑎᒪᔩᑦ ᐸᕐᓇᐅᑎᓕᐅᖅᓯᒪᕗᑦ ᐊᕐᕌᒍᒧᑦ ᑮᓇᒥᒃ ᑮᓇᒧᑦ ᑲᑎᒪᖃᑎᒌᓐᓂᖅ ᐊᕐᕕᐊᓄᑦ ᑕᒪᑐᒪᓂ ᑮᓇᐅᔭᐅᑉ ᐊᕐᕌᒍᖓᓂ ᐱᔾᔪᑎᒋᓪᓗᒍ 
ᓄᕙᒡᔪᐊᓐᓇᖅ ᓄᓇᓕᒻᒥ ᐋᖅᑭᒃᑕᐅᓂᑰᕗᖅ ᐃᖃᓗᓐᓄᑦ ᓅᑕᐅᓪᓗᓂ ᑭᓯᐊᓂ ᓄᕙᒡᔪᐊᓐᓇᖅ ᓴᖅᑭᒻᒥᒐᒥ ᐃᖃᓗᖕᓂ ᓄᖅᑲᖅᑎᑕᐅᓪᓗᓂ 
ᐊᐅᓚᑲᑕᒍᓐᓇᓐᓂᖅ ᓄᓇᕘᒥ ᐊᓱᐃᓛᒃ ᑲᑎᒪᔪᓐᓃᖅᖢᑎᒃ. ᓂᕆᐅᓇᖅᑑᒐᓗᐊᖅ 2021-22 ᑲᑎᒪᔩᑦ ᐱᔪᓐᓇᓐᓂᐊᕋᓱᒋᓕᖅᑐᑦ ᐊᕐᕌᒎᔪᒥᒃ 
ᓇᕈᑦᑕᓪᓗᑎᒃ ᐊᑯᓐᓂᐊᑕ ᐊᕕᒃᓯᒪᓂᖃᕈᑖᑕ ᓄᓇᕘᑉ ᑕᒪᒃᑯᐊ ᐃᑲᔪᐃᓯᒪᖕᒪᑕ ᑲᑎᒪᔨᐅᔪᓂᒃ ᑐᑭᓯᕚᓪᓕᖅᖢᑎᒃ ᐃᓱᒫᓘᑎᐅᔪᓂᒃ ᐱᓯᒪᔭᑦ 
ᐊᕐᓇᓄᑦ ᓇᐅᒃᑯᓕᒫᖅ ᓄᓇᕘᒦᑦᑐᓄᑦ. ᐊᕐᕌᒍᓂᒃ ᐊᓂᒍᖅᑐᓂᒃ, ᑖᒃᑯᐊ ᑲᑎᒪᔩᑦ ᐅᐸᒍᑎᓚᐅᖅᑐᑦ ᖃᒪᓂᑦᑐᐊᖅ, ᐸᖕᓂᖅᑑᖅ, ᐅᖅᓱᖅᑑᖅ, 
ᑲᖏᖅᖠᓂᖅ, ᐃᖃᓗᐃᑦ ᐊᒻᒪᑦᑕᐅᖅ ᐃᖃᓗᒃᑑᑦᑎᐊᕐᒧᑦ. ᑲᑎᒪᖃᑎᒋᔭᐅᓪᓗᑎᒃ ᓄᓇᓕᖏᓐᓂᒃ ᑎᒥᐅᔪᑦ ᐅᓂᒃᑳᖅᑎᑕᐅᓪᓗᑎᒃ ᖃᐅᔨᒪᓂᖏᑦ 
ᑕᑯᖃᑦᑕᓲᖏᑦ ᐊᐅᓚᑕᒥᒍᑦ ᐊᒻᒪᑦᑕᐅᖅ ᑕᑯᒃᓴᐅᑎᑕᐅᓯᒪᔪᑦ ᐃᓄᖏᓐᓄᑦ. ᑐᓴᕋᓱᐊᓐᓂᕗᑦ ᐃᑲᔪᖅᓱᐃᔪᑦ ᐱᓕᕆᖃᑎᒌᓐᓂᐅᔪᒥᒃ ᓴᖅᑮᓂᒻᒥᒃ 
ᐊᖅᑮᔾᔪᑎᒃᓴᓂᒃ ᐃᓱᒫᓘᑎᒋᔭᐅᔪᓂᒃ ᐊᔪᖅᓴᓐᓂᒻᒧᑦ, ᖃᓂᒪᓂᒻᒧᑦ, ᐃᖅᑲᖅᑐᐃᕕᒃᑯᑦ, ᐃᓕᓐᓂᐊᕈᑎᒃᑯᑦ, ᐃᖅᑲᓇᐃᔭᓐᓂᒃᑯᑦ, ᐃᒡᓗᖃᓐᓂᖅ 
ᐊᒻᒪᓗ ᑕᒪᐃᓐᓂᒃ ᓄᓇᓕᐊᓂᒃ ᖃᓄᐃᙱᑦᑎᐊᓐᓂᖅ. ᑕᐃᑲᙵᑦ ᐊᖅᑮᒐᑦᑕ ᑲᑎᒪᑎᑦᑎᓂᒻᒥᒃ ᑮᓇᒥᒃ ᑮᓇᒧᑦ ᓅᑕᐅᕙᒃᖢᑎᒃ ᐊᑐᓂ 
ᐊᕕᒃᓯᒪᓂᒻᒥᒃ ᐊᓯᖏᓄᑦ ᐊᕕᒃᓯᒪᔪᓄᑦ ᐊᓱᐃᓛᒃ ᑲᑎᒪᔩᑦ ᐱᕕᖃᖅᓯᒪᕗᑦ ᑲᑎᒪᖃᑎᒋᔭᐅᓪᓗᑎᒃ ᐃᓚᐅᖃᑕᐅᔪᑦ ᐃᒡᓗᓕᕆᓂᒻᒥᒃ, ᓱᕈᓰᑦ 
ᐸᐃᕆᕕᖏᓐᓂᒃ, ᕿᒫᕝᕕᐅᔪᓂᒃ, ᐃᓕᓐᓂᐊᖅᑐᓕᕆᓂᒻᒥᒃ, ᐋᓐᓂᐊᕕᒋᔭᐅᔪᓂᒃ, ᐱᖅᑯᓯᓕᕆᓂᒻᒧᑦ ᑲᑐᔾᔨᖃᑎᒌᓄᑦ, ᑐᙵᕕᒃᑯᑦ ᐊᓯᖏᓪᓗ.  
 
ᑎᓯᐱᕆ 6:  

                     
ᖁᓪᓖᑦ ᓴᖅᑭᔮᖅᑎᑦᑎᓲᑦ ᐊᕐᕌᒍᑕᒫᖅ ᑕᑯᒃᓴᕈᐃᓪᓗᑎᒃ ᑎᓯᐱᕆ 6−ᒥ, ᑲᓇᑕᒥ ᐅᓪᓗᖁᑖ ᐃᖅᑲᐅᒪᓂᒻᒧᑦ ᐊᐅᓚᔾᔭᐃᒋᐊᕈᑖᓗ ᓄᖅᑲᖅᑎᑦᑎᓂᖅ 
ᓂᖓᓐᓂᒻᒧᑦ ᐊᕐᓇᓐᓂᒃ, ᐃᖅᑲᐅᒪᔭᐅᓪᓗᑎᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓂᑰᔪᑦ ᓂᖓᓐᓂᒃᑯᑦ ᓄᓇᕘᒥᑦ ᓂᕆᐅᒃᖢᑕ ᐱᐅᓂᖅᓴᒥᒃ 
ᓯᕗᓂᒃᓴᖃᕈᒪᒧᑦ ᐱᓗᐊᖅᑐᑦ ᑭᖑᕚᒃᓴᕗᑦ ᐃᓅᔪᒪᖅᑐᓄᑦ. ᐊᑐᖅᑕᐅᔪᖅ ᐃᖃᓗᓐᓂᑦ ᓄᖅᑲᖅᑎᑕᐅᓂᑰᕗᑦ ᓄᕙᒡᔪᐊᓐᓇᖅ ᑭᓯᐊᓂ ᐅᖃᕈᑎᖏᑦ 
ᐃᑭᐊᖅᑭᕕᒃᑯᑦ ᓇᒃᓯᐅᔾᔭᐅᕙᒃᖢᑎᒃ ᐃᓅᖃᑎᒌᕝᑯᐅᓲᒃᑯᑦ ᐊᑎᖃᖅᑐᑦ ᖃᓪᓗᓇᑐᑦ ᐃᒪᓐᓇ: Facebook, Instagram ᐊᒻᒪ Twitter. ᑭᖑᓂᐊᒍᑦ 
ᐃᓅᖃᑎᒌᑦ ᑲᑎᒪᑎᑕᐅᕙᓚᐅᖅᑐᑦ ᓄᓇᓕᒻᒥ ᐅᖃᓪᓚᒋᐊᖅᑐᖅᓯᒪᔪᓂᒃ, ᓂᓪᓕᐊᑎᑦᑎᔨᓂᒃ ᐊᒻᒪᓗ ᐱᓱᖃᑎᒌᒃᖢᑎᒃ ᓇᓗᓇᐃᕆᓪᓗᑎᒃ ᑕᒪᓐᓇ 
ᐃᓱᓕᑎᑕᐅᔭᕆᐊᖃᓐᓂᒻᒥᒃ ᓂᖓᖃᑦᑕᓐᓂᖅ ᐊᕐᓇᓂᒃ ᓂᕕᐊᖅᓵᓂᒡᓗ. ᐅᑯᐊ ᐃᓚᖏᑦ ᐊᔾᔨᓕᐅᖑᓂᑯᕕᓃᑦ ᐊᕐᕌᒍᐊᑕ 2019 ᑕᑯᒃᓴᕈᑕᓂᒃ: 
 

 
 
 
 
 
 
 
 
 

 
 
16 ᐅᓪᓗᐃᑦ ᐊᐅᓪᓚᔾᔭᐃᒋᐊᕈᑎ , ᓄᕕᐱᕆ 23 – ᑎᓯᐱᕆ 11: 
 

ᖁᓪᓖᑦ ᑐᙵᓴᐃᓚᐅᖅᑐᑦ ᓄᓇᕘᒥᐅᓂᒃ ᐃᒪᓐᓇ “ᓂᐱᖅᑯᖅᑐᒋᐊᕈᒃ ᓂᐱᓯ” ᑲᑐᔾᔭᐅᓪᓗᓂ ᓴᖅᑭᑕᐅᓂᑯ ᓯᐱᓰᒃᑯᑦ ᓈᓚᐅᑎᖓᓂᒃ 
ᐊᑯᓐᓂᒍ ᓄᕕᐱᕆ 23 ᑎᑭᖢᒍ ᑎᓯᐱᕆ 11, 2020, ᓄᖑᓴᐃᓇᓱᒃᑐᖅ ᓂᖓᐃᓂᒻᒥᒃ ᓄᓇᕘᒥᑦ. ᑭᒃᑯᑐᐃᓐᓇᑦ ᐃᓄᓕᒫᑦ 
ᓴᖅᑮᓪᓗᑎᒃ ᐅᓂᒃᑳᒥᓂᒃ, ᐅᖃᐅᓯᒃᓴᓕᐊᒥᓂᒃ ᐊᒻᒪᑦᑕᐅᖅ ᐃᒻᒥᒃᑯᑦ ᐅᖃᐅᓯᕆᔪᒪᔭᒥᓂᒃ ᓈᓚᐅᑎᒃᑯᑦ ᑐᓴᖅᑕᐅᔪᒃᓴᓂᒃ ᐊᒻᒪᑦᑕᐅᖅ 
ᖁᓪᓖᑦ ᐃᑭᐊᖅᑭᕕᖃᕝᕕᖏᒍᑦ. ᑖᓐᓇ ᑐᓴᖅᑕᐅᖁᔭᕗᑦ ᑕᒪᐃᓐᓂᒃ ᐃᓅᓯᖃᕈᒪᕗᒍᑦ ᓂᖓᖅᑐᖃᖃᑦᑕᙱᓪᓗᓂ. ᑕᒪᒃᑭᓪᓗᑕ ᑭᓯᐊᓂ 
ᐃᓚᐅᓗᑕ ᓄᖅᑲᖅᑎᑕᐅᔪᓐᓇᒻᒪᑦ ᓂᖓᓐᓂᖅ. ᖃᐅᔨᒋᐊᖅᓯᐅᒃ ᕙᐃᔅᐳᒃᑯᑦ ᓴᖅᑭᔭᖅᑐᖅ ᐊᒻᒪ ᐃᓐᓯᑐᒍᕌᒻᒥᒃ ᑎᑎᕋᖅᓯᒪᔭᕗᑦ 
ᐅᓂᒃᑳᓕᐊᑦᑎᓐᓄᑦ.   

ᒫᔾᔨ 8, ᓄᓇᔾᔪᐊᒻᒥ ᐊᕐᓇᐃᑦ ᐅᓪᓗᖁᑎᖓ:  

ᖁᕕᐊᓲᑎᒋᓇᓱᒃᖢᒍ ᓄᓇᔾᔪᐊᒻᒥ ᐊᕐᓇᐃᑦ ᐅᓗᖓᓂᒃ ᒫᔾᔨ 8, 2021, ᖁᓪᓖᑦ ᓴᖅᑮᔭᖃᓚᐅᖅᑐᑦ ᐊᔾᔨᓕᐅᒐᓄᑦ ᓇᓖᕌᕈᑎᐅᔪᒥᒃ, “ᐊᖏᕐᕋᕗᑦ 
ᖃᑕᙳᑎᐅᕗᖅ” ᐱᔫᒥᓴᕋᓱᒃᖢᒋᑦ ᐅᓗᕆᐊᓇᙱᑦᑐᑦ ᐊᖏᕐᕋᑦ ᐊᒻᒪ ᖁᕕᐊᓲᑎᒋᓇᓱᒃᖢᒍ ᖃᓄᖅ ᖃᑕᙳᑎᒌᑦ ᖃᓄᐃᓕᐅᕈᑎᒃᓴᖏᓐᓂᒃ. ᑕᕝᕙ 
ᑕᑯᒃᓴᐅᑎᑲᐅᕗᑦ ᐊᔾᔨᓕᐅᕆᔭᐅᓂᑯᑦ, ᓇᒥᕈᓘᔭᖅ ᓄᓇᕘᒥᑦ, ᓴᖅᑭᔮᖅᑎᑕᐅᓂᑰᕗᑦ ᑕᑯᔭᒐᖃᕝᕕᐊᓂᒃ ᐃᖃᓗᖕᓂᑦ ᑭᓯᐊᓂ ᑐᓗᕈᑕᐅᓂᑯ 
ᓄᕙᒡᔪᐊᓐᓇᖅ ᐃᑲᔪᕈᑕᐅᓇᓱᒃᖢᑎᒡᓗ ᑕᑯᒃᓴᐅᖁᓪᓗᒍ ᐊᔾᔨᓕᐅᕆᔭᐅᓂᑯᑦ ᑕᒪᐃᓐᓄᑦ ᓄᓇᕘᒥᑦ ᐊᔾᔨᙳᐊᑦ ᓴᖅᑭᑕᐅᓂᑯᑦ ᐃᑭᐊᖅᑭᕕᒃᑯᑦ 
ᕙᐃᔅᐳᒃ ᐊᒻᒪᓗ ᐃᓐᓴᑐᒍᕌᒻ. ᐊᔾᔨᓕᐅᖅᑕᐅᔪᕕᓂᓕᒫᑦ ᐊᕐᕌᒍᓂᒃ ᐊᓂᒍᖅᑐᓂᒃ ᐃᓕᔭᐅᕙᓪᓕᐊᓂᐊᕆᕗᑦ ᐃᑭᐊᖅᑭᕕᓐᓄᑦ. ᑖᒃᑯᐊ ᐊᕐᕌᒍᑦ 
ᐊᔾᔨᓕᐅᕆᔭᐅᓂᑯᑦ ᑕᑯᒥᓇᖅᑐᑦ ᐃᓅᓯᕕᓂᑦᑎᓐᓄᑦ ᓄᓇᕘᒥ ᐃᔨᖏᒍᑦ ᐃᓚᐅᖃᑕᐅᔪᓄᑦ ᓄᓇᓕᒐᓵᓗᓐᓂᒃ. ᐊᔾᔨᓕᐅᕆᔭᑦ ᐊᓐᓄᕌᑦ, 
ᐊᑐᖅᑐᑐᖃᑦ, ᓄᓇᐃᑦ, ᖃᑕᙳᑎᒌᑦ, ᓴᓇᔭᐅᔪᑦ ᐊᔾᔨᒌᙱᑦᑐᑦ ᑕᖅᑭᖏᒍᑦ ᓴᖅᑭᑕᐅᓂᑯᑦ ᑕᑯᔭᐅᔪᒃᓴᓄᑦ ᐊᒻᒪᑦᑕᐅᖅ ᖁᕕᐊᓲᑎᒋᔭᐅᓂᑯᑦ 
ᐊᒥᓱᓄᑦ ᓄᓇᕘᒥᑦ ᐳᓛᕆᐊᖅᓯᒪᔪᓂᓪᓗ ᑕᒪᐃᓐᓂᒃ.  
       
 
 
 
 
 
 
 
          

 ᑎᐅᓪᕖᓇ ᓴᐅᓪᑕᐃᔅ ,  ᑲᖏᖅᖠᓂᖅ              ᔭᓂᕗ ᐃᓄᐊᕋᖅ ,  ᒥᑦᑎᒪᑕᓕᒃ    ᕗᕋᓐᓱᐊ ᐱᑲᐅᑕ ,  ᐃᖃᓗᐃᑦ  

 
 
 
 
 
 
 
   ᒪᐃ -ᓚᐃᓐ ᓯᐅᓴᕐᓇᖅ ,  ᓇᐅᔮᑦ        ᐃᓐᑐ ᐸᓐᓂᓴᐅ ,  ᐃᖃᓗᐃᑦ          ᐃᐊᒪ ᕋᓐᑕ ,  ᐃᖃᓗᐃᑦ                  ᔪᐊᑕᓐ ᕼᐊᕝᒪᓐ ,  ᐃᖃᓗᐃᑦ  
 
 
 
 
 
 

            ᕼᐊᓚᓐ ᑐᖏᓕᒃ ,  ᐅᖅᓱᖅᑑᖅ                        
 
 

         ᒫᓖᓐ ᐊᓇᕕᐊᐱᒃ ,  ᒥᑦᑎᒪᑕᓕᒃ        ᕆᒃ ᐆᔪᑯᓗᒃ ,  ᐃᒃᐱᐊᔾᔪᒃ  

 
ᓯᓚᑐᔪᑦ ᐊᕐᓇᐃᑦ ᐊᒻᒪᓗ ᐊᔪᙱᑦᑎᐊᖅᑐᑦ ᒪᒃᑯᒃᑐᑦ ᐊᕐᓇᐃᑦ ᐃᓕᓴᕆᔭᐅᔾᔪᑎᖏᑦ :  

 
ᓯᓚᑐᔪᑦ ᐊᕐᓇᐃᑦ ᐊᒻᒪᓗ ᐊᔪᙱᓪᑦᑎᐊᖅᑐᑦ ᒪᒃᑯᒃᑐᑦ ᐊᕐᓇᐃᑦ ᐃᓕᓴᕆᔭᐅᔾᔪᑎᖏᑦ, ᑐᓂᔭᐅᓲᑦ ᐊᕐᕌᒍᒐᓴᓄᑦ, ᐃᓕᓴᖅᓯᓲᑦ ᐊᕐᓇᓂᒃ 
ᐊᔾᔪᒥᓇᖅᑐᑦ ᓄᓇᓕᒋᔭᖏᓐᓂᒃ ᐊᓯᖏᓄᑦ, ᐅᖓᑖᓄᑦ ᐃᑲᔪᐃᑐᐃᓐᓇᓐᓂᐊᑕ ᖃᑕᙳᑎᒥᓂᒃ ᐃᖅᑲᓇᐃᔮᖃᓐᓂᒻᒥᒃ; ᐱᑕᖃᖅᑎᑦᑎᓗᑎᒃ 
ᐊᔪᙱᑦᑎᐊᖅᖢᑎᒃ ᐃᑲᔪᐃᔪᑦ ᐊᑭᓕᖅᑕᐅᓇᑎᒃ, ᑭᒡᒐᖅᑐᐃᓂᒃᑯᑦ, ᐃᑲᔪᖅᓱᐃᓂᒃᑯᑦ, ᐃᓕᓐᓂᐊᕈᑎᒃᑯᑦ, ᐅᖃᐅᔾᔨᖅᓱᐃᓂᒃᑯᑦ ᐊᒻᒪᓗ 
ᐸᖅᑭᔭᖃᓐᓂᒻᒥᒃ ᐱᔨᑦᑎᓐᓂᒻᒥᒍᑦ ᐊᓯᖏᒥᓂᒃ ᐃᑲᔪᖅᑕᐅᔭᕆᐊᓕᓐᓂᒃ. ᑖᓐᓇ 2021 ᓯᓚᑐᔪᖅ ᐊᕐᓇᒧᑦ ᐃᓕᓴᕆᔾᔪᑖ ᑐᓂᔭᐅᓪᓗᓂ 
ᔫᓇᐃᓯ ᓗᐊᕋ ᐸᓂᒐᔭᒃ ᓇᐅᔮᕐᒥᐅᑕᖅ, ᐅᓪᓗᒥ ᑕᓗᔾᔪᐊᒻᒥᐅᑕᑦ. ᑖᓐᓇ 2021 ᐊᔪᙱᑦᑎᐊᖅᑐᑦ ᒪᒃᑯᒃᑐᑦ ᐊᕐᓇᒧᑦ ᐃᓕᓴᖅᓯᔾᔪᑦ ᔫᑭᐸ 
ᑰᑦᑎᖅ ᐃᖃᓗᖕᓂᑦ. ᐊᑐᓂ ᐊᕐᓇᖅ ᐊᑭᙵᒥᐅᒥᒃ ᑐᓂᔭᐅᓲᖅ ᐃᓕᓴᖅᓯᔾᔪᑖ ᐱᓕᕆᐋᖏᓄᑦ ᐊᒻᒪᓗ ᓯᓚᑐᔪᒧᑦ ᐊᕐᓇᖅ ᑐᓂᔭᐅᓪᓗᓂ 
ᖁᓪᓕᒻᒥᒃ. ᑲᑎᒪᔩᑦ ᑐᓂᓯᕗᑦ ᑖᒃᑯᓄᖓ ᐃᓕᓴᖅᓯᔾᔪᑎᒥᒃ ᖁᔭᓐᓇᒦᖁᑎᒥᒡᓗ ᑕᒪᐃᓐᓄᑦ ᐊᕐᓇᒧᑦ ᐊᒃᓱᕉᑎᖃᖅᑐᑦ ᓄᓇᓕᑦᑎᓐᓂᒃ 
ᐃᑲᔪᐃᔪᑦ ᐊᓯᔾᔨᐅᑎᒃᓴᒥᒃ ᐱᑕᖃᕆᐊᖃᖅᑕᓄᑦ ᓄᓇᕘᒥ ᐱᐅᓂᖅᓴᐅᖁᓪᓗᒍ ᖃᑕᙳᑎᓕᒫᒌᒃᑐᓄᑦ. 

ᖁᓪᓖᑦ ᓯᕗᓕᖅᑎᓄᑦ ᐃᑲᔫᑎᒃᓴᓕᐊᖏᑦ  
 

ᑕᐃᑲᙵᑦ ᐊᕐᕌᒍᒥᒃ 2013, ᖁᓪᓖᑦ ᑐᓂᓯᓯᒪᕗᑦ ᖁᓪᓖᑦ ᓯᕗᓕᖅᑎᓄᑦ ᐃᑲᔫᑎᒃᓴᓕᐊᖏᓂᒃ ᒪᒃᑯᒃᑐᓄᑦ ᓄᓇᕘᒥᑦ ᐊᕐᓇᓄᑦ 
ᐃᓚᐅᖁᓪᓗᒋᑦ ᐊᒃᑑᑎᖃᖃᑎᖃᓐᓃᑦ ᑲᓇᑕ, ᑕᑲᓇᓂ ᐋᑐᕚᒥᑦ. ᐊᐃᑦᑖᖑᒐᓗᐊᖅ, ᐊᕐᕌᒍᒥ ᑕᒪᑐᒪᓂ ᓄᕙᒡᔪᐊᓐᓇᖅ, 
ᐊᒃᑑᑎᖃᖃᑎᖃᓐᓃᑦ ᑲᓇᑕᒥ ᒪᑐᔭᖃᓚᐅᖅᑐᑦ ᐱᓕᕆᐊᒥᓂᒃ ᐊᕐᕌᒍᑦ 30 ᐊᓂᒍᖅᑎᓪᓗᒋᑦ. ᖁᓪᓖᑦ ᕿᓂᓕᖅᐳᑦ ᓄᑖᒥᒃ ᒪᑐᐃᕈᑎᒥᒃ 
ᒪᒃᑯᒃᑐᓄᑦ ᐊᕐᓇᓄᑦ ᓇᕈᓂᕐᒧᑦ ᐊᒻᒪᓗ ᐱᕕᖃᖅᑎᑕᐅᓪᓗᑎᒃ ᓇᓕᒧᒋᔭᒥᓂᒃ. ᓈᓚᒃᑕᐅᓂᐊᖅᐳᖅ ᐅᖃᐅᓯᕆᔭᐅᓂᒃᓵ ᑕᒪᑐᒧᖓ ᐊᕐᕌᒍᒧᑦ  
2021-22. ᐊᑐᖅᓯᒪᓂᑯ ᑕᑯᒃᓴᐅᑎᑕᐅᓂᑯᑦ ᓵᙵᔭᖃᓚᐅᖅᓯᒪᔪᖅ ᓴᖅᑭᑎᑦᑎᓂᒻᒥᒃ ᑐᓴᐅᒪᑦᑎᐊᓐᓂᒻᒥᒃ ᓯᕗᓕᐅᕆᓂᒻᒥᓪᓗ ᐃᓂᐅᔪᑦ 
ᑐᕌᖓᓪᓚᕆᒃᑐᖅ ᐃᓚᐅᖃᑕᐅᔪᒧᑦ ᑕᑯᔭᐅᔪᒪᔪᓂᒃ ᐊᒻᒪᓗ ᐱᐅᓛᐅᖅᖢᓂ ᒪᑐᐃᕈᑎᑦᑎᐊᕙᒃ ᐱᑕᖃᖅᑎᑦᑎᓂᒻᒥᒃ ᒪᒃᑯᒃᑐᓂᒃ ᐊᕐᓇᓂᒃ 
ᐱᕕᖃᖅᑎᑕᓇᓱᒃᖢᑎᒃ ᐊᓯᖏᓂᒃ ᑲᑎᖃᑎᖃᖁᔭᐅᓪᓗᑎᒃ ᐊᓯᖏᓂᒃ ᒪᒃᑯᒃᑐᓂᒃ ᓇᒥᑐᐃᓐᓇᖅ ᑲᓇᑕᒥ, ᑐᓴᖁᓪᓗᒋᑦ ᐊᓯᖏᓂᒃ 
ᓯᕗᓕᖅᑎᐅᔪᓂᒃ ᐊᔾᔨᒌᙱᑦᑐᓂᒃ ᐊᒻᒪᓗ ᑭᒡᒐᖅᑐᐃᔨᐅᖁᓪᓗᒋᑦ ᓄᓇᕗᒥᑦ ᐊᓯᖏᓄᑦ ᒪᒃᑯᒃᑑᖃᑎᒥᓄᑦ ᑲᓇᑕᒥ. ᐊᐃᑦᑖᖑᒐᓗᐊᖅ 
ᑕᒪᓐᓇ ᑕᑯᒃᓴᐅᔾᔮᕈᓐᓃᕐᒪᑦ ᑖᓐᓇ ᑕᑯᒃᓴᐅᑎᑕᐅᕙᓚᐅᖅᑐᖅ.  

 
MMIWG ᐃᖅᑲᐅᒪᔾᔪᑎᒃᓵᓄᑦ ᐱᓕᕆᐋᒃᓴᓕᐊᖅ:  

 
ᐊᕐᕌᒎᔪᒥᑦ ᑲᑎᒪᔩᑦ ᓴᖅᑮᔭᖃᓚᐅᖅᑐᑦ ᐃᖅᑲᐅᒪᔾᔪᑎᒃᓴᒥᒃ ᐱᓕᕆᐊᖑᔪᖅ ᐃᓕᓴᖅᓯᓂᒻᒥᒃ ᐃᖅᑲᐅᒪᓂᒻᒥᒡᓗ ᑖᒃᑯᓂᖓ ᐃᓅᔪᕕᓂᓐᓂᒃ 
ᐃᓄᐊᖅᑕᐅᓂᑰᔪᑦ ᓂᖓᖅᑕᐅᓪᓗᑎᒃ ᑭᖑᓂᑦᑎᓐᓂᒃ ᐊᒻᒪᓗ ᑕᒪᒃᑯᓄᖓ ᐅᓪᓗᒥ ᐃᓅᓯᒻᒥᓂᒃ ᓂᖓᖅᑕᐅᖃᑦᑕᖅᑐᓄᑦ. ᐊᕐᕌᒎᔪᒥᒃ 
ᑲᑎᒪᔩᑦ ᐱᓕᕆᖃᑎᒋᔭᖃᓚᐅᖅᑐᑦ ᓴᖅᑮᓇᓱᒃᖢᑎᒃ ᑕᑯᔪᒥᓇᖅᑐᒥᒃ ᐅᐃᒍᔭᐅᔪᓐᓇᓐᓂᐊᖅᑐᒥᒃ ᓂᐅᕕᕋᕈᑎᐅᑉ ᐴᑲᑕᖓᓄᑦ ᑖᓐᓇᓗ 
ᑐᓐᓂᖅᓴᖅᑕᐅᒐᔭᖅᑐᖅ ᓇᒥᓕᒫᖅ ᓄᓇᕘᑉ ᐃᓗᐊᓂ. ᓂᕆᐅᒋᔭᐅᕗᖅ ᑖᒃᑯᐊ ᓂᐅᕕᖃᐅᑎᑦ ᐊᑐᖅᑕᐅᖃᑦᑕᓐᓂᐊᓪᓗᑎᒃ ᓄᓇᓕᐅᔪᓂᒃ, 
ᓂᐅᕕᕋᓐᓂᒻᒧᑦ, ᐊᔾᔭᒃᓯᓂᒻᒧᑦ ᑭᓱᑐᐃᓐᓇᓐᓂᒃ ᐊᖏᕐᕋᕆᔭᐅᔪᓂᒃ ᐊᓯᖏᓄᓪᓗ, ᐃᓕᓐᓂᐊᕝᕕᓄᑦ, ᐃᖅᑲᓇᐃᔭᕝᕕᓐᓄᑦ, ᐊᓯᖏᓪᓗ 
ᐊᔾᔭᒃᑕᐅᓲᑦ, ᐊᒻᒪᓗ ᑖᓐᓇ ᑕᑯᔭᒃᓴᖅ ᑎᑎᖅᑲᖏᓪᓗ ᑕᒪᐃᓐᓂᒃ ᐅᖃᐅᓯᐅᔪᓂᒃ ᑎᓴᒪᓂᒃ “ᐃᖅᑲᐅᒪᐃᓐᓇᓐᓂᐊᖅᑕᕗᑦ”, ᑕᑯᒃᓴᐅᓗᑎᒃ 
ᑭᒃᑯᓕᒫᓄᑦ ᐊᖅᑯᓵᖅᑕᓄᑦ ᐊᑐᖅᑕᐅᓕᕌᖓᑕ ᐃᖅᑲᐅᒪᔭᐅᔪᓐᓇᖁᓪᓗᒋᑦ ᐃᓄᐊᖅᑕᐅᓂᑰᒧᑦ ᐃᑲᔪᖅᑕᐅᖁᓪᓗᒋᓪᓗ ᓄᓇᓕᓐᓂ 
ᓄᖑᓴᐃᓂᒻᒥᒃ ᓂᖓᖃᑦᑕᓐᓂᒻᒥᒃ ᓄᓇᓕᐅᔪᓂᒃ.  
 

        
 
 

MMIWG ᑲᓇᑕᒥ ᐅᖃᐅᓯᕆᔭᐅᔪᕕᓃᑦ:  
 
 

 
ᖁᓪᓖᑦ ᖃᐃᖁᔭᐅᓯᒪᔪᑦ ᐆᕗᖓ “ᑲᓇᑕᒥ ᐃᑭᐊᖅᑭᕕᒃᑯᑦ ᐅᖃᐅᓯᖃᕈᑕᐅᓂᖏᑦ ᓂᖓᐃᔭᐅᕙᓐᓂᖏᓄᑦ ᐃᓄᐃᑦ ᐊᕐᓇᖏᑦ 
ᓂᕕᐊᖅᓵᖏᑦ ᓄᓇᕘᒥ”. ᐃᓚᐅᖃᑕᐅᓚᐅᖅᑐᑦ ᐃᓪᓕᓐᓇᖅᑐᖅ ᐸᓇᑦᒧᑦ, ᒥᓂᔅᑕᖓ ᓄᓇᖃᖅᑳᖅᓯᒪᔪᑦ ᐊᒃᑐᐊᓂᖏᓄᑦ, ᒐᕙᒪᑐᖃᒃᑯᑦ; 
ᐊᖓᔪᖅᑳᖅ ᕆᐸᑲ ᑲᓪᓗᒃ ᐸᐅᒃᑑᑎᒃᑯᓐᓂ; ᐊᒻᒪᓗ ᐃᓪᓕᓐᓇᖅᑐᖅ ᒥᐊᕆᔮᒻ ᒪᓐᓴᕝ, ᒥᓂᔅᑕ ᐊᕐᓇᓄᑦ ᓇᓕᒧᓕᖅᑎᑦᑎᔨᑦ ᐊᑯᓐᓂᐊᑕ 
ᐊᕐᓇᐃᑦ ᐊᖑᑏᓪᓗ ᐊᒻᒪᓗ ᐅᖓᓯᒃᓴᖅᑐᑦ ᐱᕚᓪᓕᐅᑎᒃᓴᖏᓄᑦ. ᐅᖃᐅᓯᕆᔭᕗᑦ ᐅᓂᒃᑳᕆᔭᐅᓚᐅᖅᑐᑦ ᐊᖓᔪᖅᑳᑦᑎᓐᓄᑦ ᓯᓖᒪ 
ᐊᖑᔾᔪᐊᖅ ᐊᒻᒪᓗ ᑐᖓᓕᑦᑎᓐᓄᑦ ᑭᓕᐅᕋ ᐃᕙᓕᒃ. ᐅᓂᒃᑳᓕᐊᕗᑦ ᐊᑐᐃᓐᓇᐅᔪᖅ ᐃᓄᒃᑎᑐᑦ, ᖃᓪᓗᓈᑎᑐᑦ, ᐅᐃᕖᑎᑐᓪᓗ ᐊᒻᒪᑦᑕᐅᖅ 
ᑕᐃᑲᓂ ᑐᓵᔨᖃᓚᐅᖅᑐᑦ ᑲᑎᒪᔪᓕᒫᓄᑦ. ᐃᒻᒪᖄ 170 ᑭᒡᒐᖅᑐᐃᔨᑦ ᖁᙱᐊᓚᐅᐅᖅᑐᑦ ᒪᕐᕉᓐᓄᑦ ᐃᑲᕐᕋᓄᑦ ᑲᑎᒪᓂᐅᔪᒥᒃ ᐃᑭᐊᖅᑭᕕᒻᒥ 
ᓯᒡᔭᒥᒃ ᓯᒡᔭᒃᑲᓐᓂᒻᒧᑦ ᐅᑭᐅᖅᑕᖅᑑᓪᓗ ᓯᒡᔭᖓᓄᑦ. ᓯᓖᒪ ᐊᒻᒪ ᑭᓕᐅᕋ ᐅᓂᒃᑳᖃᒐᓛᒃᖢᑎᒃ ᐊᑐᖅᓯᒪᔭᖏᑕ ᑎᒥᒋᔭᑦᑕ QNSWC, ᑖᒃᑯᐊ 
ᑕᑯᒃᓴᕈᕋᓱᒃᑕᕗᑦ, ᐊᑐᕋᓱᐊᖅᑕᕗᑦ, ᐊᒻᒪᑦᑕᐅᖅ ᓴᖅᑭᑕᐅᓂᑰᔪᑦ ᐱᓕᕆᐊᑦ ᐃᑲᔪᐃᓇᓱᒃᑐᑦ ᑐᓴᐅᒪᔭᐅᑦᑎᐊᓐᓂᖓᓄᑦ ᐊᓯᔾᔨᖅᓯᓇᓱᓐᓂᓪᓗ 
ᐃᓱᒪᒋᔭᕆᐊᓕᓐᓂᒃ ᓵᙵᔭᐅᔪᑦ ᓄᓇᕘᑉ ᖃᑕᙳᑎᖏᓄᑦ ᓄᓇᓕᒋᔭᖏᓄᓪᓗ. ᖁᕕᐊᒋᓪᓗᑎᒍᒃ ᒪᑐᐃᕈᑕᐅᔪᖅ ᐅᖃᓪᓚᒋᐊᒃᓴᖅ ᐊᒻᒪᓗ 
ᑕᐅᖅᓰᖃᑎᖃᓐᓂᖅ ᐃᓱᒫᓘᑎᑦᑎᓐᓂᒃ ᐃᓱᒪᓕᐊᑦᑎᓐᓂᓪᓗ. 

ᓂᖓᖃᑦᑕᓐᓂᒻᒥᒃ ᓄᖅᑲᖓᑎᑦᑎᓂᖅ:  
 

ᑲᑎᒪᔩᑦ ᓱᓕ ᑲᔪᓯᓂᖃᖅᑐᑦ ᐱᓕᕆᐊᑦᑎᓐᓂᒃ ᑲᑐᔾᔨᖃᑎᖃᖅᖢᑎᒃ ᐊᓯᖏᓄᑦ ᑎᒥᐅᔪᓂᒃ ᓇᒥᓕᒫᖅ ᐃᑲᔪᐃᔪᑦ ᓄᖑᓴᐃᓂᒻᒥᒃ 
ᓂᖓᓐᓂᒻᒥᒃ. ᑲᑎᒪᔩᑦ ᑲᑎᖃᑎᖃᓲᑦ ᐃᓚᐅᔪᒪᓂᖃᖅᑐᓄᑦ ᑲᑐᔾᔨᖃᑎᒌᓄᑦ ᑕᑯᓇᒃᖢᑎᒃ ᓴᖅᑭᑕᒃᓴᐅᔪᓂᒃ ᐱᓕᕆᐋᒃᓴᓂᒃ ᑕᑯᒃᓴᐅᑎᑕᓂᒃ 
ᓄᖑᓴᐃᔪᓐᓇᖅᑐᑦ ᓂᖓᓐᓂᒻᒥᒃ ᓄᓇᕘᑉ ᐃᓗᐊᓂ. ᐃᑭᐊᖅᑭᕕᒃᑯᑦ ᓂᒃᓯᒐᕈᑎᖏᑦ ᑲᑎᒪᔨᖁᑎᑦᑕ ᖃᕋᓴᐅᔭᒃᑯᑦ ᑐᓴᐅᒪᔾᔪᑎᒃᓴᓪᓗ ᓴᖅᑭᑕ 
ᐃᓅᖃᑎᒌᓄᑦ ᐃᑭᐊᖅᑭᕕᓕᕆᕝᕕᓐᓂ ᐃᑲᔫᑎᒋᔭᐅᓇᓱᒃᓯᒪᕗᑦ. ᐃᑲᔪᐃᓂᖅ ᐃᓕᓐᓂᐊᖅᑎᑕᐅᓂᖏᑕ ᐱᕈᐃᑦᑎᐊᓐᓂᓪᓗ ᓴᙱᔪᓂᒃ, 
ᖃᓄᐃᙱᑦᑎᐊᖅᑐᓂᒃ, ᐃᒻᒥᒃᑯᑦ ᐊᐅᓚᔪᓐᓇᖅᑐᓂᒃ ᐊᕐᓇᓂᒃ ᐊᑕᐅᓯᐅᕗᖅ ᐊᖅᑯᑎᒃᓴᖅ ᐃᑲᔪᐃᓇᓱᐊᕈᑎ ᓯᕗᓂᒃᓴᖏᑦ ᐊᕐᓇᐃᑦ 
ᓇᓗᓇᐃᕈᑎᒋᓇᓱᒃᖢᒍ ᐊᔪᖅᑕᐅᙱᑦᑐᓄᑦ ᐃᓱᒪᖅᓲᑎᒋᔭᒃᓴᐅᔪᓄᓪᓗ ᓯᕗᓂᖃᕈᒪᒍᑎᒃ ᓂᖓᖅᑕᐅᓇᙱᑦᑐᒥᒃ. ᐊᔪᖅᓴᓐᓂᖅ, 
ᐃᓕᓐᓂᐊᖅᓯᒪᖏᓐᓂᖅ, ᐃᒡᓗᖃᑦᑎᐊᖏᓐᓂᖅ, ᐅᖃᐅᔾᔨᖅᓱᐃᔨᖃᙱᓐᓂᖅ, ᑕᐃᒪᙵᑦ ᐊᑐᖅᓯᒪᔭᐅᓂᑐᖃᖏᓄᑦ ᓂᖓᐃᓂᖅ 
ᓲᖑᓴᖃᑦᑕᓐᓂᓪᓗ ᐱᔾᔪᑕᐅᒐᔪᒃᑐᑦ ᓂᖓᐃᓲᓄᑦ ᐱᔾᔪᑎᒋᔭᐅᒐᔪᒃᑐᑦ ᑲᔪᓯᔾᔪᑖᓄᑦ. 

 
ᓂᕈᐊᒐᒃᓴᓕᐊᒃᓴᑦ ᑲᑎᒪᔨᓄᑦ  

ᖁᓪᓖᑦ ᐅᖓᕙᐃᓚᐅᖅᑐᑦ ᓄᑖᒥᒃ ᐱᔪᒪᓂᖃᖅᑐᓂᒃ ᕿᓂᖅᖢᑎᒃ ᑲᑎᒪᔨᒃᓴᐅᔪᓄᑦ ᐅᑭᐅᒃᓵᖓᒍᑦ 2020 ᐊᒻᒪᓗ ᑎᓕᔭᐅᓂᖏᑦ 
ᓴᖅᑭᓛᓕᖅᑐᑦ ᖃᖓᑦᑎᐊᕈᓗᒃ, ᑭᓯᐊᓂ ᑭᖑᕙᕆᐊᖅᓯᒪᔪᖅ ᓄᕙᒡᔪᐊᓐᓇᒻᒧᑦ. ᐊᔭᐅᖅᑐᐃᕗᒍᑦ ᐊᕐᓇᓂᒃ ᐊᑎᒻᒥᓂᒃ ᓴᖅᑮᖁᔨᓪᓗᑕ 
ᐃᓚᐅᔪᒪᓂᖃᑐᐊᕈᑎᒃ ᑭᖑᓪᓕᐅᔪᒧᑦ ᕿᓂᓐᓂᒻᒧᑦ ᐅᑭᐊᒃᓵᕆᓂᐊᖅᑕᖓᓄᑦ 2021 ᐃᓚᐅᖃᑕᐅᓕᓛᖅᑐᓄᑦ ᐊᕐᕌᒍᖓᓄᑦ 2022-23. 
ᑐᑭᓯᕚᓪᓕᕈᑎᓄᑦ ᐅᓇ ᐃᑭᐊᖅᑭᕕᒃᑯᑦ ᐅᐸᒍᑎᒍᒃ www.qnsw.ca ᐊᒻᒪ ᓴᓕᐊᕈᓐᓇᕆᕙᓯᐅᒃ ᐅᑯᐊ ᐃᓅᖃᑎᒌᑦ ᐃᑭᐊᖅᑭᕕᓕᕆᓂᐊᑕ: 
Facebook: www.facebook.com/Qulliit Twitter: www.twitter.com/QNSWC  Instagram: www.instagram.com/Qulliit/ 

ᐱᓕᕆᖃᑎᒌᒍᑎᑦ/ᑲᑐᔾᔨᖃᑎᕗᑦ/ᐊᓯᖏᑦ ᐱᓕᕆᐊᑦ:  
 
ᖁᓪᓖᑦ ᑲᑐᔾᔨᖃᑎᖃᖅᑐᑦ ᐊᓯᖏᓂᒃ ᑎᒥᐅᔪᓂᒃ ᕿᒥᕐᕈᐃᕙᒃᖢᑎᒃ ᓇᒃᓯᐅᑎᔭᐅᔪᓂᒃ, ᖃᐅᔨᓴᕈᑕᐅᔪᓂᒃ, ᐅᓂᒃᑳᓕᐊᓂᒃ, ᐊᐱᖅᓲᑎᑦ, 
ᐃᓚᐅᓪᓗᑎᒃ ᑲᑎᒪᔨᕋᓛᓂᒃ, ᐃᓱᒪᓕᐊᒥᓂᒃ ᑐᓂᓯᓪᓗᑎᒃ ᐃᓚᐅᖃᑕᐅᓪᓗᑎᒡᓗ ᐅᖃᐅᓯᖃᑎᒌᒍᑕᐅᔪᓂᒃ ᐃᓱᒪᓕᐅᕈᑎᓂᓪᓗ ᐱᐅᓯᒋᐊᓐᓂᒻᒥᒃ 
ᐊᒥᓱᓄᑦ ᐃᓂᐅᔪᓄᑦ ᓲᕐᓗ ᓂᖓᓐᓂᖅ ᓄᖅᑲᕈᑎᖏᓄᑦ, ᐊᔾᔨᒌᒃᑎᑦᑎᓇᓱᓐᓂᖅ ᐊᕐᓇᑦ ᐊᖑᑎᓪᓗ ᐊᑯᓐᓂᐊᒍ, ᐊᕐᓇᑦ ᓂᕕᐊᖅᓵᓪᓗ 
ᐱᒋᐊᕈᑎᒃᓴᖏᑦ, ᓯᓚᐅᑉ ᐊᔾᔨᒋᔪᓐᓃᕈᑎᖏᑦ ᐊᒻᒪ ᐱᔪᒪᓂᕆᔭᐅᔪᑦ ᕿᒥᕈᐃᓂᖅ ᓴᖅᑭᑕᐅᔪᒪᔪᓄᑦ ᐊᖑᑎᓄᑦ ᓄᑲᑉᐱᐊᓄᓪᓗ 
ᑭᒡᓕᖃᖅᑎᑦᑕᐃᓕᓪᓗᒋᑦ ᐱᔪᒪᓂᖃᖅᑐᑦ ᐃᑲᔪᖅᑕᐅᓂᒻᒧᑦ. ᑐᓂᓯᓲᖑᒋᕗᒍᑦ ᐃᑲᔪᖅᓱᐃᔾᔪᑎᓂᒃ ᑎᑎᖅᑲᓂᒃ ᑮᓇᐅᔭᒧᑦ ᐆᒃᑐᕋᕈᑎᓕᓐᓄᑦ, 
ᒥᑭᑦᑐᓂᒃ ᑮᓇᐅᔭᒃᑯᑦ ᐃᑲᔫᑎᒃᓴᓂᒃ ᓂᕕᐊᖅᓵᓄᑦ ᐃᓚᐅᑎᑕᐅᔪᓄᑦ ᑕᑯᒃᓴᐅᑎᑕᓄᑦ, ᑲᑎᒪᖃᑎᖃᖅᖢᑕ ᐳᓛᕆᐊᖅᑐᑦ ᓄᓇᕘᒧᑦ, ᓲᕐᓗᓕ 
ᑖᒃᑯᐊ ᒐᕙᒪᑐᖃᒃᑯᑦ ᑲᑎᒪᕕᒡᔪᐊᕕᐊᓂ ᐃᓕᓐᓂᐊᖅᑐᑦ, ᐊᓯᖏᓪᓗ.  
 
ᖃᐅᔨᒋᐊᖅᓯᐅᒃ ᑖᒃᑯᐊ ᓂᒃᓯᖃᕈᑕᐅᔪᑦ ᐃᑭᐊᖅᑭᕕᑦᑎᒍᑦ ᐊᑑᑎᖃᑦᑐᓂᒃ ᑐᑭᓯᐅᒪᔾᔪᑎᒃᓴᓄᑦ ᐊᒥᓱᓂᒃ ᐃᓂᒋᔭᐅᓲᓂᒃ, ᑕᐅᑐᙳᐊᒐᖅ 
ᐅᖃᓕᒫᒐᖃᕝᕕᖓ. ᑕᒪᑐᒪᓂ ᐊᕐᕌᒎᔪᒥᒃ ᑭᒃᑯᓕᒫᓄᑦ ᑐᓴᐅᒪᑎᑕᐅᓂᖏᓄᑦ ᓴᖅᑭᑕᑦᑎᒍᑦ ᑎᑎᕋᐅᓯᖃᖃᑦᑕᓚᐅᖅᑐᒍᑦ ᖃᐅᑕᒫᖅ/ᐱᓇᓱᐊᕈᓯᖅ 
ᐃᓅᖃᑎᒌᒃᑐᓄᑦ ᐃᑭᐊᖅᑭᕕᒃᑯᑦ ᑐᑦᑕᕝᕕᐅᔪᓂᒃ, ᑕᖅᑭᑕᒫᖅ ᐃᓱᒪᓕᐅᕈᑎᓄᑦ ᓯᕗᓕᐅᕆᓂᒻᒧᑦ, ᐊᕐᓇᑦ ᐊᖑᑎᑦ ᓂᖓᐃᓂᕆᓲᑦ, 
ᐃᓕᓐᓂᐊᖅᑐᓕᕆᓂᖅ, ᐱᖅᑯᓯᖃᖅᑎᓄᑦ, ᐃᖅᑲᓇᐃᔭᒃᓴᓄᑦ, ᐋᓐᓂᐊᖅᑐᓕᕆᓂᖅ, ᐊᓯᖏᓪᓗ ᐃᓚᒋᖃᓯᐅᑎᓪᓗᒋᑦ ᓇᖕᒥᓂᖅ ᓴᖅᑭᑕᕗᑦ  
 
 
ᐱᓕᕆᐋᒃᓴᑦ ᐊᒻᒪᓗ ᑕᑯᒃᓴᐅᑎᑕᕗᑦ. ᑖᒃᑯᐊ ᑕᒪᐃᓐᓂᒃ, ᑕᑯᒃᓴᕈᖅᑕᐅᓂᑯᑦ ᐱᒋᐊᖅᑕᐅᔪᒧᑦ ᐅᓇ WAGE (ᐊᕐᓇᐃᑦ ᐊᒻᒪ ᐊᑯᓐᓂᐊᒍᑦ 
ᓇᓕᒧᒍᑏᑦ, ᐱᓕᕆᕝᕕᖓ ᒐᕙᒪᑐᖃᒃᑯᑦ) ᐊᒻᒪᑦᑕᐅᖅ ᐊᖑᑎᑦ ᐊᕐᓇᐃᑦ ᐊᑯᓐᓈᓂ ᓴᖅᑭᓯᒪᔪᑦ ᐊᕙᓗᐊᒍᑦ ᐃᓱᒪᓕᐅᕈᑎᒃᓴᑦ ᐃᓕᓐᓂᐊᕈᑎᓄᑦ 
ᐊᒻᒪᓗ ᐱᓕᒻᒪᒃᓴᐅᑎᒃᑯᑦ ᐱᕚᓪᓕᐅᑎᒃᓴᑦ, ᑮᓇᐅᔭᓕᐅᕈᑎᓄᑦ ᐃᓚᐅᖃᑕᐅᓂᖏᑦ ᐊᒻᒪᓗ ᐱᕈᑦᑎᐊᖅᐸᓪᓕᐊᖏᓐᓇᓐᓂᖅ, ᓯᕗᓕᐅᕆᓂᖅ 
ᐊᒻᒪᓗ ᐃᓱᒪᖅᓱᖅᑐᑦ ᐃᓚᐅᖃᑕᐅᕝᕕᖏᑕ, ᐊᕐᓇᓄᑦ−ᑐᙵᓂᓖᑦ ᓂᖓᐃᓂᖅ ᐊᒻᒪᑦᑕᐅᖅ ᒪᑐᐃᖓᕝᕕᐅᓂᖅ ᐃᖅᑲᖅᑐᐃᕕᓐᓄᑦ, ᐊᔪᖅᓴᖅᑐᑦ 
ᐅᓄᕈᓐᓃᖅᑎᑕᐅᔾᔪᑎᖏᑕ, ᖃᓂᒻᒪᓰᑦ ᐊᒻᒪᑦᑕᐅᖅ ᖃᓄᐃᙱᑦᑎᐊᖅᑎᑦᑎᓃᑦ ᐊᒻᒪᓗ ᑭᖑᓪᓕᖅᐹᒥᒃ ᐊᖑᑎᑦ ᐊᕐᓇᐃᑦ ᓇᓕᒧᖁᔭᐅᓂᖏᓄᑦ 
ᓄᓇᔾᔪᐊᓕᒫᒥᒃ.  
 

http://www.qnsw.ca/
http://www.facebook.com/Qulliit
http://www.twitter.com/QNSWC
http://www.instagram.com/Qulliit/

1 

ᓇᖕᒥᓂᖅᓱᖅᑐᑦ ᓈᓴᐃᔨᒻᒪᕇᑦ ᐅᓂᒃᑳᖓᑦ 

ᓂᕈᐊᒐᒃᓴᙳᖅᑎᑦᑎᓂᖅ ᑲᑎᒪᔨᒃᓴᒥᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ 

ᑮᓇᐅᔭᖃᐅᑏᑦ ᐊᒻᒪ ᑮᓇᐅᔭᓕᕆᔾᔪᑏᑦ ᐅᓂᒃᑳᑦ 

ᐃᓱᒪᒋᔭᕗᑦ 
ᑮᓇᐅᔭᑦ ᑕᒻᒪᖅᓯᒪᔪᖅᓯᐅᓚᐅᕋᑦᑎᒍᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓄᑦ, 
ᐅᓂᒃᑳᖃᖅᖢᑎᑦ ᖃᓄᐃᓕᕐᓂᖏᑦ ᑮᓇᐅᔭᑦ ᑕᐃᒪᙵᓂ ᒫᑦᓯ 31, 2021−ᐅᓚᐅᖅᑎᓪᓗᒍ, ᐅᓂᒃᑳᓕᐊᖏᓪᓗ 
ᐊᐅᓚᑕᐅᔪᑦ ᐊᒻᒪ ᓄᐊᑕᐅᓯᒪᔪᑦ ᐊᒥᐊᒃᑯᑦ, ᐊᓯᔾᔨᖅᑐᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᑦ ᐱᖁᑎᓄᑦ ᐊᒻᒪ ᑮᓇᐅᔭᑦ 
ᐃᖏᕐᕋᓂᖓ ᐅᑭᐅᑉ ᐃᓱᐊᓂ ᓇᐃᓈᖅᓯᒪᔪᓪᓗ ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐊᓯᖏᓪᓗ ᓇᓗᓇᐃᖅᓯᒪᔪᑦ. 

ᐃᓱᒪᒋᔭᕗᑦ, ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᓈᒻᒪᒃᑲᓗᐊᕐᒪᖔᑕ, ᐃᓗᓕᖏᓐᓃᑦᑐᓕᒫᑦ ᐱᓪᓗᒋᑦ, ᖃᓄᐃᓕᕐᓂᖓ 
ᑮᓇᐅᔭᓕᕆᓂᕐᒨᖓᔪᑦ ᑲᑎᒪᔨᖏᑦ ᑕᐃᑲᙵᓂ ᒫᑦᓯ 31, 2021−ᒥ ᑮᓇᐅᔭᐃᓪᓗ ᐊᑐᖅᑕᐅᖃᑦᑕᖏᓐᓂᑦ ᐊᒻᒪ 
ᐃᖏᕋᓂᖏᓪᓗ ᐅᑭᐅᑉ ᐃᓱᐊᓂ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᑦ. 

ᐃᓱᒪᒋᔭᑦᑕ ᑐᙵᕕᖏᑦ 
ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ ᑲᓇᑕᒥ ᐊᖏᖅᑕᐅᓯᒪᔪᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᓕᒐᐃᑦ ᒪᓕᒃᖢᒋᑦ. ᐱᓕᕆᐊᒃᓴᕗᑦ 
ᑖᒃᑯᑎᒎᓇᖅ ᒪᓕᒐᖅᑎᒍᑦ ᓇᓗᓇᐃᖅᑕᐅᓗᐊᒃᑲᓐᓂᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᑉ− ᑲᒪᒋᔭᒃᓴᖏᓐᓂᒃ ᑮᓇᐅᔭᑦ ᐅᓂᒃᑲᐅᓯᑦ 
ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐅᓂᒃᑳᑦᑎᓐᓂ. ᐃᒻᒥᒃᑰᖅᑐᒍᑦ ᑲᑎᒪᔨᐅᓪᓗᑕ ᒪᓕᒃᖢᒍ ᐱᓇᓱᐊᑦᑎᐊᕐᓂᕐᒧᑦ ᐱᔭᐅᔭᕆᐊᓕᖕᓂᒃ 
ᐊᒃᑐᐊᓂᓕᖕᓄᑦ ᑕᒻᒪᖅᓯᒪᔪᖅᓯᐅᖅᐸᒃᑕᑦᑎᓐᓄᑦ ᑮᓇᐅᔭᑦ ᐅᓂᒃᑳᓄᑦ ᑲᓇᑕᒥ, ᐱᓕᕆᖃᑦᑕᖅᓯᒪᓪᓗᑕᓗ ᐊᓯᖏᑦ 
ᐱᓇᓱᐊᑦᑎᐊᕐᓂᕐᒧᑦ ᑲᒪᒋᔭᒃᓴᑦ ᒪᓕᒃᖢᒋᑦ ᑖᒃᑯᐊ ᐱᔭᐅᔭᕆᐊᓕᑦ. ᐃᓱᒪᒋᔭᑦᑎᓐᓂ ᐅᒃᐱᕆᕙᕗᑦ ᓈᓴᐃᔨᒻᒪᕆᐅᑉ 
ᓇᓗᓇᐃᑦᑎᐊᖅᑕᖓᑦ.   

ᑲᒪᒋᔭᒃᓴᕆᔭᐅᔪᑦ ᐊᐅᓚᑦᑎᔨᒃᑯᓐᓄᑦ ᑕᐃᒃᑯᓄᖓᓗ ᑲᒪᒋᔭᒃᓴᖃᖅᑎᑕᐅᔪᓄᑦ ᐊᐅᓚᑦᑎᔨᐅᓂᕐᒧᑦ ᑮᓇᐅᔭᑦ 
ᐅᓂᒃᑳᓕᐊᓄᑦ 
ᐊᐅᓚᑦᑎᔨ ᐱᔭᒃᓴᖃᖅᐳᖅ ᐱᕙᒌᔭᐃᓗᓂ ᐊᒻᒪ ᓈᒻᒪᒃᑐᒥᑦ ᓴᖅᑭᑎᑦᑎᕙᒡᓗᓂ ᑖᒃᑯᓂᖓ ᑮᓇᐅᔭᓕᓂᕐᒧᑦ ᐅᓂᒃᑳᖏᓐᓂ 
ᒪᓕᒡᓗᒍ ᑲᓇᑕᒥᑦ ᓇᖕᒥᓂᖃᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂ ᐊᒻᒪ ᐃᓗᐊᓂ ᐊᐅᓚᑕᐅᔪᑦ ᐊᐅᓚᑦᑎᔨᐅᑉ 
ᐱᕙᒌᔭᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᓂ ᐱᖁᑎᓂ ᐅᓂᒃᑳᖅᑕᐅᑦᑎᐊᙱᑦᑐᓂ, ᓴᒡᓗᓂᐅᒍᓂ 
ᐅᕝᕙᓘᓐᓃᑦ ᑕᒻᒪᖅᑐᖃᕐᓂᕈᓂ. 

ᐱᕙᒌᔭᕐᓗᒋᑦ ᑮᓇᐅᔭᑦ ᐅᓂᒃᑳᖏᑦ, ᐊᐅᓚᑦᑎᔨᑦ ᑲᒪᒋᔭᒃᓴᖃᖅᐳᑦ ᖃᐅᔨᓴᕆᐊᖃᖅᐸᒃᖢᑎᒃ ᑲᑎᒪᔨᓂᒃ ᐱᔪᓐᓇᕐᓂᕆᔭᐅᔪᓂᒃ 
ᐱᓕᕆᐊᖑᐃᓐᓇᕐᓗᑎᒡᓗ ᐃᓱᒫᓘᑕᐅᕙᓪᓕᐊᑐᐃᓐᓇᖃᑦᑕᖅᑐᑦ, ᓴᖅᑭᑕᐅᓗᑎᒃ, ᐱᔭᕆᐊᖃᕐᓂᖓ ᒪᓕᒡᓗᒍ, ᐱᔾᔪᑎᑦ 
ᐊᒃᑐᐊᓂᓖᑦ ᐃᓱᒫᓘᑕᐅᖏᓐᓇᖅᑐᓄᑦ ᐊᑐᕐᓗᒋᓪᓗ ᐃᓱᒫᓘᑕᐅᖏᓐᓇᖅᑐᑦ ᑐᙵᕕᖏᑦ ᑮᓇᐅᔭᓕᕆᓂᕐᒧᑦ ᑭᓯᐊᓂ 
ᐊᐅᓚᑦᑎᔨᓂᒃ ᐊᑭᓕᐅᑕᐅᔪᒪᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐊᐅᓚᑦᑎᓂᕆᔭᐅᔪᖅ ᓄᖅᑲᖅᑎᑕᐅᓗᓂ, ᐅᕝᕙᓘᓐᓃᑦ 
ᐱᕕᖃᙱᓪᓗᑎᒃ ᑭᓯᐊᓂ ᓄᖅᑲᖅᑎᑕᐅᑐᐃᓐᓇᕐᓗᓂ. 

ᑕᐃᒃᑯᐊ ᐊᐅᓚᑦᑎᔨᐅᑎᑕᐅᔪᑦ ᑲᒪᒋᔭᒃᓴᖃᖅᐳᑦ ᑲᑎᒪᔨᓄᑦ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ ᐊᐅᓚᓂᕆᔭᖏᓐᓂᒃ. 

ᑕᒻᒪᖅᓯᒪᔪᖅᓯᐅᖅᑎᑦ ᑲᒪᒋᔭᒃᓴᖃᖅᐳᑦ ᑕᒻᒪᖅᓯᒪᔪᖅᓯᐅᕆᐊᖃᖅᖢᑎᒃ ᑮᓇᐅᔭᓂᒃ ᐅᓂᒃᑳᖅᓯᒪᔪᓂᒃ 
ᑐᕋᒐᖃᖅᐳᒍᑦ ᓈᒻᒪᒃᑐᓂᒃ ᐅᖃᐅᔾᔪᖅᓱᖅᑕᐅᕙᒡᓗᑕ ᑮᓇᐅᔭᑦ ᐅᓂᒃᑳᑦ ᐊᑕᖏᕐᓗᒋᑦ ᑕᒻᒪᖅᑕᖅᓯᒪᙱᓪᓗᑎᒃ, 
ᐱᔾᔪᑎᖃᕐᒪᖔᑕᓗ ᐱᕋᔭᒃᑕᐅᓂᕐᒧᑦ ᐅᕝᕙᓘᓐᓃᑦ ᑕᒻᒪᖅᑕᐅᖕᒪᖔᑕ, ᑐᓐᓂᖅᑯᑕᐅᓗᑎᒡᓗ ᑕᒻᒪᖅᓯᒪᔪᖅᓯᐅᖅᑎᑉ 
ᐅᓂᒃᑳᖏᑦ ᐃᓱᒪᒋᔭᕗᑦ ᐃᓚᓕᐅᑎᓯᒪᓗᒋᑦ. ᓈᒻᒪᒃᑐᑦ ᐅᖃᐅᔾᔪᖅᓱᖅᑕᐅᔾᔪᑎᑦ ᓈᒻᒪᒃᑐᒥᒃ ᐅᖃᐅᓯᐅᓯᒪᔪᑦ, ᑭᓯᐊᓂ 
ᓇᓗᓇᐃᖅᓯᒪᙱᑦᑐᖅ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᒪᓕᒡᓗᒍ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᑦ 
ᖃᐅᔨᔾᔪᑕᐅᖏᓐᓇᕈᓐᓇᙱᑦᑐᑦ ᐱᑕᖃᖅᐸᒌᖅᑐᓂᒃ ᑕᒻᒪᖅᓯᒪᔪᓂᒃ. ᑕᒻᒪᖅᓯᒪᔪᑦ ᓴᖅᑭᑦᑐᓐᓇᖅᑐᑦ ᐱᕋᔭᒃᑕᐅᓂᒃᑯᑦ 
ᐅᕝᕙᓘᓐᓃᑦ ᑕᒻᒪᖅᑕᐅᔪᒃᑯᑦ ᐃᒪᐃᑉᐸᑕ, ᐊᑐᓂ ᐅᕝᕙᓘᓐᓃᑦ ᑲᑎᖅᓱᖅᓯᒪᔪᓂᒃ, ᑕᑯᒃᓴᐅᑎᑦᑎᑐᐃᓐᓇᕆᐊᖃᕐᒪᑕ 
ᒪᑭᒪᔾᔪᑎᓄᑦ ᐃᓱᒪᓕᐅᕈᑕᐅᓯᒪᔪᓄᑦ ᐊᑐᖅᑎᓄᑦ ᑐᙵᕕᒋᓗᒋᑦ ᑮᓇᐅᔭᓄᑦ ᐅᓂᒃᑳᓕᐊᑦ.  

ᐃᓚᒋᔭᐅᓗᓂ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᒪᓕᒃᑐᑦ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᖅᓯᐅᕈᑎᓄᑦ, ᐱᓕᕆᓲᖑᕗᒍᑦ 
ᖃᐅᔨᒪᓇᓱᑦᑎᐊᖅᐸᒃᖢᑎᒍᑦ ᐅᒃᐱᕈᓱᙱᓐᓂᕗᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ. ᐃᒪᐃᓕᐅᓲᖑᖕᒥᔪᒍᑦ:  

• ᓇᓗᓇᐃᖅᐸᒃᖢᑎᒍᑦ ᖃᐅᔨᓴᖅᐸᒃᖢᑎᒍᓪᓗ ᐊᑦᑕᕐᓇᕐᓂᖏᑦ ᑎᑎᕋᖅᑕᐅᓯᒪᔪᑦ ᑕᒻᒪᖅᓯᒪᔪᑦ ᑮᓇᐅᔭᑦ 
ᐅᓂᒃᑳᖅᓯᒪᔪᓂᒃ, ᐱᕋᔭᒃᑕᐅᓯᒪᒃᐸᑕᓘᓐᓃᑦ ᑕᒻᒪᖅᑕᖅᓯᒪᒃᐸᑕᓘᓐᓃᑦ, ᐋᖅᑭᒃᓯᒪᓂᖏᑦ 
ᑕᒻᒪᖅᓯᒪᔪᖅᓯᐅᖅᐸᒃᖢᑕᓗ ᐊᑦᑕᕐᓇᖅᑐᒦᑦᑐᓂᒃ, ᐱᕙᒃᖢᑎᒍᓪᓗ ᖃᐅᔨᔭᐅᔪᑦ ᑕᒻᒪᖅᓯᒪᓂᖏᓐᓂᒃ ᓈᒻᒪᒃᑐᑦ 
ᑐᙵᕕᒋᔭᐅᔪᓐᓇᖅᑐᓄᑦ ᐃᓱᒪᒋᔭᑦᑎᓐᓄᑦ. ᐊᑦᑕᕐᓇᕐᓂᖓ ᖃᐅᔨᔭᐅᙱᑉᐸᑕ ᑕᒻᒪᖅᓯᒪᔪᖅᑕᖃᕐᓂᖅᑎᓪᓗᒍ 
ᐱᕋᔭᒃᑕᐅᓂᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐱᔭᕆᑐᓂᖅᓴᐅᓲᖑᕗᑦ ᑕᒻᒪᖅᓯᒪᔪᑦ ᐱᔭᕆᐊᑭᓐᓂᖅᓴᐅᓪᓗᑎᒃ, 
ᐱᕋᔭᒃᑕᐅᓯᒪᔪᑦ ᐊᖏᖃᑎᒌᒍᑕᐅᓯᒫᓂᑐᐃᓐᓇᕆᐊᖃᕐᓂᖏᓐᓄᑦ, ᐊᑎᓕᐅᕈᓯᖅ ᐃᔾᔪᐊᖅᑕᐅᓗᓂ 
ᐊᑎᓕᐅᖅᓯᒪᑐᐃᓐᓇᕆᐊᖃᕐᓂᖏᓐᓄᑦ, ᐱᔮᕆᓗᑎᒃ ᑭᑭᑦᑎᕙᒡᓗᑎᒃ, ᐅᓂᒃᑲᐅᓯᐅᔪᑦ ᑕᒻᒪᖅᓯᒪᓗᑎᒃ, 
ᐱᓕᕆᕝᕕᖕᒥᓪᓘᓐᓃᑦ ᐊᐅᓚᑕᐅᓂᖏᑦ ᖄᖏᐅᑎᓯᒪᓗᑎᒃ. 

• ᖃᐅᔨᓴᕋᓱᐊᖅᑎᓪᓗᒋᑦ ᑕᒻᒪᙱᒃᑲᓗᐊᕐᒪᖔᑕ ᐊᐅᓚᑕᐅᔪᓂ ᐸᕐᓇᒃᑕᐅᓯᒪᔭᕆᐊᖃᖅᑐᑦ ᑲᑎᒪᔨᓄᑦ 
ᐃᓱᒪᒋᔭᕆᐊᖃᖅᑐᓂᒃ ᓈᓴᐃᔨᒻᒪᕆᐅᑉ ᐱᔾᔪᑎᖓᓅᖓᒐᓗᐊᕐᒪᖔᑕ, ᑭᓯᐊᓂ ᓇᓗᓇᐃᑦᑎᐊᕆᐊᓕᒃ ᐃᓱᒪᒋᔭᖏᑦ. 

• ᖃᐅᔨᓴᕐᓗᒋᑦ ᓈᒻᒪᖕᓂᖏᑦ ᑮᓇᐅᔭᓕᕆᔾᔪᑎᓄᑦ ᐊᑐᐊᒐᑦ ᐊᑐᖅᑕᐅᓲᑦ ᓈᒻᒪᖕᓂᕆᔭᖏᓪᓗ ᑮᓇᐅᔭᓕᕆᔾᔪᑎᓄᑦ 
ᒥᒃᓴᐅᑦᑎᓯᒪᔪᑦ ᐊᒃᑐᐊᓂᓖᓪᓗ ᓴᖅᑭᑕᐅᔪᑦ ᐊᐅᓚᑦᑎᔨᓄᑦ.  

• ᐋᖅᑭᒡᓗᒋᑦ ᐊᐅᓚᑦᑎᔨᒧᑦ ᐊᑐᖅᑕᐅᓲᑦ ᓈᒻᒪᖕᓂᖏᑦ ᒪᓕᒡᓗᒋᑦ ᐃᓱᒫᓘᑕᐅᔪᑦ ᑐᙵᕕᖏᑦ ᑮᓇᐅᔭᓕᕆᔾᔪᑎᓂᒃ 
ᐊᒻᒪ, ᑐᙵᕕᒋᓗᒋᑦ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐱᔭᐅᓯᒪᔪᑦ, ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᓇᓗᓇᖅᐸᑕ 
ᐱᑕᖃᖅᐸᒌᖅᑐᓄᑦ ᖃᓄᐃᑦᑑᓂᖏᓐᓄᓪᓘᓐᓃᑦ ᐅᔾᔨᕐᓇᖅᑐᒥᒃ ᓇᓗᓕᖅᑕᐅᔪᑦ ᑲᑎᒪᔨᓄᑦ ᐱᔪᓐᓇᕐᓂᕆᔭᐅᔪᑦ 
ᐃᓱᒫᓘᑕᐅᔪᒧᑦ ᐱᓕᕆᐊᖑᐃᓐᓇᕈᓐᓇᖁᓪᓗᒋᑦ. ᐋᖅᑭᒃᓯᒍᑦᑕ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᓇᓗᓇᐃᓐᓇᕐᓗᑎᒃ, 
ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᖏᑦ ᐱᓕᕆᖃᑦᑕᖁᔭᐅᕗᑦ ᐊᒃᑐᐊᓂᓖᑦ ᓴᖅᑭᑕᐅᔪᓄᑦ ᑮᓇᐅᔭᑦ ᐅᓂᒃᑳᓂᒃ 
ᐅᕝᕙᓘᓐᓃᑦ ᓴᖅᑭᑕᐅᔪᑦ ᓈᒻᒪᙱᑉᐸᑕ, ᐋᖅᑭᒋᐊᕈᑕᐅᓗᑎᒃ ᐃᓱᒪᒋᔭᑦᑎᓐᓄᑦ. ᐋᖅᑭᒃᑕᕗᑦ ᑐᙵᕕᖃᓲᖑᕗᑦ 
ᑕᒻᒪᖅᓯᒪᔪᖅᓯᐅᖅᑎᑉ ᖃᐅᔨᔭᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᑉ ᐅᓂᒃᑳᓕᐊᕆᓚᐅᖅᑕᖏᑦ ᐅᑎᕐᕕᒋᓗᒋᑦ. ᑭᓯᐊᓂ, 
ᓯᕗᓂᒃᓴᑦᑎᓐᓂ ᐱᓕᕆᐊᑦ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ ᐱᔾᔪᑕᐅᑐᐃᓐᓇᕆᐊᖃᖅᐳᑦ ᑲᑎᒪᔨᓄᑦ 
ᐱᓕᕇᓐᓇᕋᓱᒃᑲᓗᐊᖅᐸᒍ ᐃᓱᒫᓘᑕᐅᓂᖓᓄᑦ.  

• ᖃᐅᔨᓴᕐᓗᒋᑦ ᐊᑕᖏᕐᓗᒍ ᐅᓂᒃᑲᐅᓯᐅᔪᑦ, ᐋᖅᑭᒃᓯᒪᓂᖓ ᐃᓗᓕᖅᑕᖏᓪᓗ ᑮᓇᐅᔭᑦ ᐅᓂᒃᑳᓕᐊᓂᒃ, 
ᓴᖅᑭᑕᐅᔪᓪᓗ, ᑖᒃᑯᐊᓗ ᑮᓇᐅᔭᑦ ᐅᓂᒃᑲᐅᓯᐅᔪᑦ ᒪᓕᒃᑲᓗᐊᕐᒪᖔᑕ ᓇᓗᓇᐃᖅᓯᒪᔪᑦ ᓄᐊᑕᐅᔪᓄᑦ 
ᐱᓕᕆᐊᖑᓯᒪᔪᓄᓪᓗ ᐱᐅᓯᖃᕐᓗᑎᒃ ᐊᔾᔨᒌᒃᑎᑦᑎᔪᓂᒃ. 

ᑐᓴᐅᒪᑎᑦᑎᓲᖑᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᓂᕐᒧᑦ ᐱᔾᔪᑎᒋᓗᒋᑦ, ᐊᓯᖏᓪᓘᒐᓗᐊᖅ, ᐸᕐᓇᒃᑕᐅᓯᒪᔪᑦ 
ᐱᓕᕆᐊᒃᓴᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᖃᐅᔨᔭᐅᓯᒪᔪᓄᑦ, ᐃᓚᒋᔭᐅᓗᑎᒃ ᐅᔾᔨᕐᓇᖅᑐᑦ ᓈᒻᒪᙱᓪᓕᐅᕈᑕᐅᓯᒪᔪᑦ 
ᐊᕐᓇᐃᑦ ᑲᑎᒪᔨᖏᓐᓂᒃ ᐊᐅᓚᑕᐅᔪᑦ ᓇᓗᓇᐃᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎᓪᓗᑕ.  

ᐊᑐᐃᓐᓇᐅᑎᑦᑎᓲᖑᒋᕗᒍᑦ ᐱᔭᒃᓴᖅᑖᖅᑎᑕᐅᓯᒪᔪᓄᑦ ᐊᐅᓚᑦᑎᔨᓄᑦ ᑎᑎᖅᑲᖅᑕᖃᖅᖢᓂ ᒪᓕᒃᓯᒪᓂᑦᑎᓐᓂ ᓈᒻᒪᒃᑐᓄᑦ 
ᐱᔭᐅᔭᕆᐊᓕᖕᓄᑦ ᐱᔾᔪᑎᓕᖕᓂ ᐃᓛᒃᑰᖅᑐᓂᒃ, ᑐᓴᐅᒪᑎᑦᑎᓗᑕᓗ ᖃᓄᓕᒫᖅ ᐱᓕᕆᖃᑎᒌᒍᑕᐅᔪᓂᒃ ᐊᓯᖏᓐᓂᒡᓗ 
ᐱᔾᔪᑕᐅᔪᓂᒃ ᑲᒪᒋᔪᓐᓇᕋᓱᒋᔭᐅᔪᑦ ᐃᓛᒃᑰᖅᑎᓪᓗᑕ, ᐊᔪᕐᓇᙱᑦᑕᕌᖓᓪᓗ, ᐊᒃᑐᐊᓂᓖᑦ ᓴᐳᔾᔨᔾᔪᑎᒃᓴᑦ. 

ᐅᓂᒃᑳᓕᐊᑦ ᐊᓯᖏᑦ ᒪᓕᒐᖅᑎᒍᑦ ᐊᒻᒪ ᐊᐅᓚᑕᐅᖁᔭᐅᔪᑦ 
ᐱᖁᔭᐅᓯᒪᔪᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᕐᒧᑦ ᐅᓂᒃᑳᓕᐅᖃᑦᑕᖅᐳᒍᑦ ᐃᓱᒪᒋᔭᑦᑎᓐᓂ, ᑲᓇᑕᒥᐅᑉ 
ᓇᖕᒥᓂᖃᖅᑎᓄᑦ ᑮᓇᐅᔭᓕᕆᔾᔪᑕᐅᖃᑦᑕᖅᑐᓂᒃ ᒪᓕᒃᑲᓗᐊᕐᒪᖔᑕ ᐅᑭᐅᕐᒥ. 

ᐅᓂᒃᑳᓕᐅᒃᑲᓐᓂᖃᑦᑕᖅᐳᒍᑦ ᒪᓕᒡᓗᒍ ᑮᓇᐅᔭᓕᕆᔾᔪᑎᑦ ᐊᐅᓚᑦᑎᔾᔪᑎᓄᑦ ᐱᖁᔭᕐᒧᑦ ᓄᓇᕗᒻᒥ, ᐃᓱᒪᒋᔭᕗᑦ, 
ᑎᑎᕋᖅᑕᐅᑦᑎᐊᕋᓗᐊᕐᒪᖔᑕ ᑲᑎᒪᔨᓄᑦ, ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖏᑦ ᐊᖏᖅᑕᐅᓯᒪᓗᑎᑦ ᐊᒻᒪ ᑕᐅᓰᖅᑕᐅᔪᑦ 
ᓇᓗᓇᐃᕋᓗᐊᕐᒪᖔᑎᒍᑦ, ᓇᓗᓇᐃᖅᑕᐅᓯᒪᔪᐃᓐᓇᐅᓗᑎᒃ ᐱᔪᓐᓇᐅᑎᖏᓐᓄᑦ ᑲᑎᒪᔨᓄᑦ. 

ᐃᖃᓗᐃᑦ, ᓄᓇᕗᑦ ᐸᐃᑉᐹᖅᑖᖅᓯᒪᔪᑦ ᓈᓴᐃᔨᒻᒪᕇᑦ 
ᐋᒡᒌᓯ 4, 2021 

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᑮᓇᐅᔭᖁᑎᖏᑦ ᖃᓄᐃᓕᕐᒪᖔᑕ ᑎᑎᕋᖅᓯᒪᔪᑦ  
 ᑕᐃᒪᙵᓂ ᒫᑦᓯ 31, 2021−ᒥᑦ  
   
   2021   2020  

ᑮᓇᐅᔭᓕᕆᔾᔪᑎᑦ ᐱᖁᑎᓄᑦ    
  ᑮᓇᐅᔭᑦ ᓈᓚᐅᑦᑖᖅᓯᒪᓂᖏᓪᓗ  $ 136,497  $ 124,246  
  ᑮᓇᐅᔭᑦ ᐅᑎᖅᑐᒃᓴᑦ   17,078   13,549  
  153,575   137,795  

ᐊᑭᓕᒃᓴᑦ    
  ᐊᑭᓕᕆᐊᓖᑦ ᐊᒻᒪ ᓄᐊᑉᐸᓕᐊᔪᑦ ᐊᑭᓕᕆᐊᓖᑦ (ᓇᓗᓇᐃᖅᓯᔾᔪᑎ 3)  32,526   41,269  
  ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ   111,591   86,370  
  144,117   127,639  
 
ᐊᒥᐊᒃᑯᑦ ᑮᓇᐅᔭᓄᑦ ᐱᔭᐅᔪᑦ ᐱᖁᑎᑦ   9,458   10,156  

ᐊᒥᐊᒃᑯᑦ ᑮᓇᐅᔭᓄᑦ ᐱᔭᐅᔪᑦ ᐱᖁᑎᑦ    
  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ   5,317   4,119  
   

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ  $ 14,775  $ 14,275  
 
ᐱᓕᕆᐊᖑᓂᐊᖅᑐᑦ (ᓇᓗᓇᐃᖅᓯᔾᔪᑎ 5) 
 
ᐊᖏᖅᑕᐅᓯᒪᔪᑦ ᑲᑎᒪᔨᓄᑦ:   

  ᑲᑎᒪᔨ 

  ᑲᑎᒪᔨ 

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᐊᐅᓚᑕᐅᔪᓂ ᐊᒻᒪ ᓄᐊᑕᐅᔪᓂ ᑮᓇᐅᔭᕐᓂᑦ ᐊᒥᐊᒃᑯᑦ  
 ᐊᕐᕌᒍ ᐃᓱᐊᓄᑦ ᒫᑦᓯ 31, 2021  
   
   2021   2020  
   

ᑮᓇᐅᔭᖅᑖᕆᔭᐅᕙᓪᓕᐊᔪᑦ    

  
ᓄᓇᕗᑦ ᒐᕙᒪᖓᑦ − ᐃᓄᓕᕆᔨᒃᑯᑦ 

    
   ᑮᓇᐅᔾᔭᒃᓴᖅᑕᐅᔪᓪᓗᐊᑕᑦ  $ 370,000  $ 370,000  
   ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ  (25,221)   (86,370)  
 
-     344,779   283,630  
  ᑮᓇᐅᔭᓕᐅᕋᓱᐊᕐᓂᖅ, ᑐᓂᕐᕈᓯᐊᑦ ᐊᓯᖏᓪᓗ ᑮᓇᐅᔭᖅᑖᕆᔭᐅᕙᓪᓕᐊᔪᑦ  500   1,120  
  345,279   284,750  

ᐊᑭᓕᐅᑎᑦ    
  ᑲᑎᒪᔾᔪᓯᐊᑦ   1,707   7,519  
  ᑲᑎᒪᕕᒡᔪᐊᖅᑎᑦᑎᓃᑦ   130   -  
  ᕿᑐᕐᖏᐅᕈᑎᑦ ᐊᒻᒪ ᑮᓇᐅᔭᒃᑯᕕᖕᒧᑦ ᐊᑭᓕᒃᓴᑦ   511   738  
  ᑎᑎᕋᕐᕕᓕᕆᓂᖅ ᐊᐅᓚᑦᑎᔨᓪᓗ   6,629   18,311  
  ᑎᑎᕋᕐᕕᖕᒥ ᐱᖁᑎᒋᔭᐅᔪᓄᑦ   3,286   5,109  
  ᐱᓕᕆᔨᓪᓚᕆᖕᓄᑦ ᐊᑭᓕᖅᓱᒐᒃᓴᐃᑦ   16,875   15,904  
  ᐱᓕᕆᐊᖑᔪᒧᑦ ᐱᓕᕆᔾᔪᑎᒃᓴᑦ ᐱᖁᑎᓪᓗ   12,146   10,275  
  ᐊᑐᖅᑐᐊᒐᖅ   26,520   26,520  
  ᑮᓇᔾᔭᒃᓵᑦ ᐊᒻᒪ ᑮᓇᐅᔭᓕᐊᑦ   258,344   159,032  
  ᓂᕈᐊᖅᑕᐅᓯᒪᔪᑦ ᓇᖕᒥᓂᖃᖅᑎᑦ   7,503   4,624  
  ᐅᖄᓚᐅᑎᓕᕆᓂᒃ   10,288   9,785  
  ᖃᖓᑦᑕᐅᑎᓄᑦ   840   25,813  
  344,779   283,630  

ᐊᒥᐊᒃᑯᑦ ᑮᓇᐅᔭᓕᐊᑦ  500   1,120  

ᓄᐊᑕᐅᓯᒪᔪᑦ ᐊᒥᐊᒃᑯᑦ, ᐱᒋᐊᕐᓂᖓ  14,275   13,155  

ᓄᐊᑕᐅᓯᒪᔪᑦ ᑮᓇᐅᔭᑦ ᐊᒥᐊᒃᑯᑦ, ᒪᑐᑎᓪᓗᒍ $ 14,775  $ 14,275  

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᐊᓯᔾᔨᖅᑐᓄᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ  
 ᐊᕐᕌᒍ ᐃᓱᐊᓄᑦ ᒫᑦᓯ 31, 2021  
   
   2021   2020  
    

ᐊᒥᐊᒃᑯᑦ ᑮᓇᐅᔭᓕᐊᑦ  $ 500  $ 1,120  
    
  ᐅᓄᖅᓯᒋᐊᖅᑎᓪᓗᒋᑦ ᐊᑭᓕᕇᖅᓯᒪᔪᑦ ᐊᑭᓕᒃᓴᑦ    (1,198)   (2,119)  
 
ᐅᓄᕈᓐᓃᖅᑎᓪᓗᒋᑦ ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ  (698)   (999)  

ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᐱᒋᐊᕐᓂᖓ  10,156   11,155  

ᐲᔭᐃᕝᕕᐅᓚᐅᖅᑎᓐᓇᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ, ᒪᑐᑎᓪᓗᒍ $ 9,458  $ 10,156  

 ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ  
 ᐅᓂᒃᑳᓕᐊᖅ ᑮᓇᐅᔭᑦ ᐃᖏᕐᕋᓂᖓ  
 ᐊᕐᕌᒍ ᐃᓱᐊᓄᑦ ᒫᑦᓯ 31, 2021  
   
   2021   2020  

ᐊᐅᓚᑕᐅᔪᑦ    
  ᐊᒥᐊᒃᑯᑦ ᑮᓇᐅᔭᓕᐊᑦ  $ 500  $ 1,120  
ᑮᓇᐅᔭᖃᖅᑎᑕᐅᑎᓪᓗᒋᑦ (ᐊᑐᖅᑕᐅᔪᑦ) ᐊᓯᔾᔨᖅᑐᑦ ᑮᓇᐅᔭᖅᑕᖃᙱᑎᓪᓗᒍ 
ᐱᓕᕆᐊᖑᔪᒥᑦ ᐊᑭᑐᔫᑎᓄᑦ:    
  ᑮᓇᐅᔭᑦ ᐅᑎᖅᑐᒃᓴᑦ   (3,529)   (5,068)  
  ᐊᑭᓕᖅᑕᐅᕙᒌᖅᓯᒪᔪᑦ ᐊᑭᓕᒃᓴᑦ   (1,198)   (2,119)  
  ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ   (8,743)   24,054  
  ᐃᑲᔫᑎᑦ ᐊᑭᓕᖅᓱᖅᑕᐅᒃᑲᓐᓂᕈᓐᓇᖅᑐᑦ   25,221   86,370  
 
ᐅᓄᖅᓯᔪᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᒃᓴᓕᐊᕈᑎᓪᓗ  12,251   104,357  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᐱᒋᐊᕈᑎᑦ  124,246   19,889  

ᑮᓇᐅᔭᑦ ᓈᓚᐅᑦᑖᖅᓯᒪᔪᓪᓗ, ᐱᒋᐊᕈᑎᑦ $ 136,497  $ 124,246  



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐊᕐᕌᒍ ᐃᓱᐊᓄᑦ ᒫᑦᓯ 31, 2021 

1. ᑲᑎᒪᔩᑦ ᖃᓄᐃᑦᑑᓂᖏᑦ 

ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑎᒪᔨᑖᓚᐅᖅᓯᒪᕗᑦ ᑕᐃᑲᙶᖅᑐᒥᑦ ᖁᓪᓕᖅ ᓄᓇᕗᒻᒥ ᐊᕐᓇᐃᑦ 
ᑲᑎᒪᔨᓄᑦ ᐱᖁᔭᕐᒥ ᐊᐃᕆᓕ 1, 1999-ᒥ, ᐋᖅᑭᒋᐊᑕᐅᓚᐅᖅᓯᒪᕗᖅ ᒫᑦᓯ 22, 2005−ᒥ, ᐊᒻᒪ 
ᐊᐅᓚᑕᐅᔪᑦ ᐱᒋᐊᖅᖢᑎᒃ ᐊᐃᕆᓕ 1, 2001-ᒥ ᑕᐃᑲᓃᑉᐳᖅ ᓇᓗᓇᐃᒃᑯᑕᕐᒥᑦ A ᑭᒃᑯᑐᐃᓐᓇᕐᓄᑦ 
ᑭᒡᒐᖅᑐᐃᔪᓂ ᒪᓕᒋᐊᖃᖅᑐᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥᑦ.  ᑲᑎᒪᔨᑦ 
ᒪᓕᒋᐊᖅᐳᑦ ᓄᓇᕗᑦ ᒐᕙᒪᖓᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓ ᐊᒻᒪ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐊᑐᐊᒐᕐᒧᑦ.  ᑲᑎᒪᔨᑦ ᐱᔾᔪᑎᐊ ᐱᕙᓪᓕᐊᖁᓗᒍ ᐱᖃᑕᐅᑦᑎᐊᖃᑦᑕᖁᓗᒋᑦ 
ᐊᕐᓇᐃᑦ ᐊᒻᒪ ᓯᕗᒻᒧᐊᒃᓴᐃᓗᑎᑦ ᐊᓯᔾᔨᖅᓯᒪᓕᖅᑎᓪᓗᒋᑦ ᐃᓄᐃᑦ, ᒪᓕᒐᖅᑎᒍᑦ ᐊᒻᒪ ᑮᓇᐅᔭᒃᓴᕐᓗᑎᑦ 
ᐃᓱᐊᓂ. 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ 

ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐱᖃᑕᐅᓗᑎᑦ ᑲᑎᒪᔨᓄᑦ ᒪᓕᒡᓗᒍ ᑲᓇᑕᒥᐅᑦ ᓇᖕᒥᓂᖃᖅᑎᓄᑦ 
ᑮᓇᐅᔭᓕᕆᓂᕐᒧᑦ ᒪᓕᒃᑕᐅᒋᐊᓖᑦ. ᐅᑯᐊ ᓇᐃᓈᖅᓯᒪᔪᑦ ᐊᑐᕆᐊᖃᓪᓚᕆᒃᑐᓂ ᑮᓇᐅᔭᓕᕆᓂᕐᒧᑦ 
ᐊᑐᐊᒐᑦ: 

(a) ᓇᓚᐅᑦᑖᕈᑎᐅᖃᑦᑕᖅᑐᑦ 
ᐱᕙᒌᕋᓱᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕋᓱᒃᑎᓪᓗᒋᑦ ᒪᓕᒋᐊᖃᖅᐳᑦ ᑲᓇᑕᐅᑉ 
ᓇᖕᒥᓂᖃᖅᑎᓄᑦ ᑮᓇᐅᔭᑦ ᐊᑐᖅᑕᐅᖁᔭᐅᓯᒪᕗᑦ ᐊᐅᓚᑦᑎᔨᑦ ᓇᓚᒃᑖᕐᓗᑎᑦ ᑲᖐᒋᔭᐅᔪᑦ 
ᐅᓂᒃᑳᓕᐅᕆᐊᖃᖅᑐᑦ ᐱᖁᑎᑦ ᐊᒻᒪ ᐊᑭᓕᒃᓴᑦ, ᓴᖅᑭᑕᐅᓂᖏᑦ ᐅᓪᓗᖏᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ 
ᐅᓂᒃᑳᖏᓐᓂᑦ ᐊᑭᖏᓪᓗ ᑮᓇᐅᔾᔭᒃᓴᐅᑕᐅᔪᑦ ᐊᒻᒪ ᐊᑭᓕᒃᓴᑦ ᐊᕐᕌᒍᒥ.  ᑐᑭᓕᐅᖅᑕᐅᓯᒪᓗᑎᑦ 
ᐱᔾᔪᑎᑦ ᓲᕐᓗ ᓇᓚᐅᑦᑖᖅᓯᒪᔪᑦ ᐊᒻᒪ ᑲᖐᒋᔭᐅᔪᑦ ᐱᖃᑕᐅᓪᓗᑎᑦ ᐊᑭᓪᓗᐊᖏᑦ ᑮᓇᐅᔭᑦ ᐅᑎᖅᑐᒃᓴᑦ.  
ᐱᔾᔪᑎᓪᓚᕆᖏᑦ ᐊᔾᔨᒋᙱᑐᐃᓐᓇᕆᐊᖃᕐᒪᑕ ᓇᓚᐅᑦᑖᖅᓯᒪᔪᑦ. 

(b) ᑮᓇᐅᔭᓕᕆᔾᔪᑏᑦ 
ᑲᑎᒪᔨᑦ ᓈᒻᒪᒃᑐᒥᑦ ᐱᓕᕆᐊᖃᕋᓱᒃᑎᓪᓗᒋᑦ ᑮᓇᐅᔭᓕᕆᓂᕐᒧᑦ ᐱᖁᑎᑦ ᐊᒻᒪ ᐊᑭᓕᒐᒃᓴᓂ. ᑕᐃᒪᓕ 
ᑲᑎᒪᔨᐅᔪᑦ ᑕᒪᐃᓐᓂᒃ ᑮᓇᐅᔭᓕᕆᔾᔪᑎᑦ ᓇᖕᒥᓂᖃᐅᑎᒋᔭᒥᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᑦ 
ᐊᑭᓕᒃᓴᖁᑎᒋᔭᒥᓂᒃ ᐊᑭᑭᒡᓕᕙᓪᓕᐊᓂᖏᓄᑦ ᐊᑭᒋᓇᔭᖅᑕᖏᑦ ᒪᓕᒃᖢᒋᑦ ᖃᐅᔨᒋᐊᖃᑦᑕᓚᐅᖅᐳᑦ, 
ᐃᓚᐅᑎᓐᓇᒋᑦ ᓄᐃᒋᐊᕐᖓᐅᑎᒋᓚᐅᖅᑕᖏᑦ ᐊᒻᒪᓗ ᓇᓕᖅᑲᐅᑎᓪᓗᒋᑦ ᓇᐅᑦᑎᐅᒪᔪᑦ 
ᐅᖃᖅᑕᐅᓯᒪᓪᓗᑎᒃ ᓂᐅᕐᕈᑎᖃᖃᑦᑕᕐᓂᕐᒧᑦ, ᑕᒪᒃᑯᐊᓕ ᖃᐅᔨᒋᐊᖅᑕᐅᕙᖕᒪᑕ ᐊᔾᔨᒌᒃᑎᑕᐅᓪᓗᑎᒃ 
ᖃᔅᓯᑐᕋᔭᕐᓂᖏᑎᒍᑦ ᐱᓕᕆᐊᖑᕙᒃᖢᑎᒃ. 

ᑮᓇᐅᔭᓕᕆᓂᕐᒥ ᓇᖕᒥᓂᖁᑎᒋᔭᐅᔪᑦ ᖃᐅᔨᒋᐊᖅᑕᐅᕙᖕᓂᖏᑦ ᐊᑭᓕᖅᑐᒐᐅᕙᓪᓕᐊᓂᖏᑦ 
ᒪᓕᒃᖢᒋᑦ ᐃᓚᖃᖅᖢᒋᑦ ᑮᓇᐅᔭᓪᓚᑦᑖᓂᒃ ᐊᒻᒪᓗ ᐅᑎᖅᑐᒃᓴᓂᒃ. ᑮᓇᐅᔭᓕᕆᓂᕐᒧᑦ ᐊᑭᓕᒃᓴᐃᑦ 
ᖃᐅᔨᒋᐊᖅᑕᐅᕙᒃᐳᑦ ᐊᑭᓕᖅᑐᒐᐅᕙᓪᓕᐊᓂᖏᑕ ᖃᔅᓯᑐᕋᔭᕐᓂᖏᑎᒍᑦ ᐃᓚᖃᖅᖢᒋᑦ 
ᐊᑭᓕᖅᑕᐅᒋᐊᓕᖁᑎᓂᒃ ᐊᒻᒪᓗ ᐊᒥᓱᖖᒍᐸᓪᓕᐊᓪᓗᑎᒃ ᐊᑭᓕᒃᓴᖁᑎᐅᔪᑦ. 

ᐊᐅᓚᑦᑎᔨᒋᔭᐅᔪᑦ ᐃᓱᒪᖕᒪᑕ ᑲᑎᒪᔨᐅᔪᑦ ᓇᓗᓇᐃᒻᒪᕆᒃᖢᑎᒍᑦ ᐃᓚᒋᐊᕈᑎᐅᕙᒃᑐᓂᑦ, 
ᑮᓇᐅᔭᓕᕆᔾᔪᑎᓄᓪᓗ ᐅᕝᕙᓘᓐᓃᑦ ᐊᑮᑦᑐᕆᔭᐅᕙᒃᑐᓄᑦ ᐅᓗᕆᐊᓇᖅᓯᓯᒪᓕᕈᑕᐅᕙᒍᓐᓇᖅᑐᓂᑦ 
ᓴᖅᑭᑕᐅᓯᒪᓕᖅᖢᑎᒃ ᑕᒪᒃᑯᓇᖖᒐᑦ ᑮᓇᐅᔭᓕᕆᔾᔪᑎᐅᕙᑦᑐᓂᑦ ᐊᓯᖏᑎᒍᑦ 



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐅᖃᖅᑕᐅᓯᒪᖖᒋᑐᐊᕌᖓᑕ ᐊᒃᑐᕐᑕᐅᓯᒪᓂᖃᖖᒋᓐᓂᖏᓂᒃ. 

(c) ᐅᑎᖅᑐᒃᓴᖁᑎᒋᔭᐅᔪᑦ ᐃᓕᑕᕆᔭᐅᓯᒪᓂᖏᑦ 
ᐅᑎᖅᑐᒃᓴᖁᑎᐅᔪᓄᑦ ᐃᓕᑕᖅᓯᓯᒪᔾᔪᑎᐅᕙᑦᑐᑦ ᑭᖑᕙᕆᐊᖅᑎᑦᑎᕙᒃᖢᑎᒃ ᐃᒪᓐᓇ ᐱᓕᕆᐊᖑᕙᒃᐳᑦ. 
ᑭᒡᓕᖃᖅᑎᑕᐅᓯᒪᓪᓗᑎᒃ ᐊᐃᑦᑑᓯᐊᑦ ᐃᓕᑕᕆᔭᐅᓯᒪᕙᒻᒪᑕ ᐅᑎᖅᑐᒃᓴᖁᑎᐅᓂᐊᕐᓂᖏᓂᒃ 
ᑕᐃᔅᓱᒪᓂ ᐅᑭᐅᒥ ᑮᓇᐅᔭᖅᑐᕐᓂᐅᓚᐅᖅᑐᓂᑦ ᑖᒃᑯᓄᖓ. ᑭᒡᓕᖃᖅᑎᑕᐅᓯᒪᓇᑎᒃᓕ ᐊᐃᑦᑑᓯᐊᑦ 
ᐃᓕᑕᕆᔭᐅᓯᒪᕙᒃᑎᓪᓗᒋᑦ ᐅᑎᖅᑐᒃᓴᖁᑎᐅᓂᖏᓂᒃ ᐱᔭᐅᓯᒪᓕᕌᖓᒥᒃ ᐅᕝᕙᓘᓐᓃᑦ 
ᐅᑎᖅᑐᒃᓴᖖᒍᖅᓯᒪᓂᖏᓂᒃ ᖃᔅᓯᐅᓂᖏᓂᒃ ᐅᑎᕐᕕᐅᓂᐊᕐᓂᖏᑦ ᓈᒻᒪᑦᑎᐊᖅᑐᑎᒍᑦ 
ᓇᓚᐅᑦᑖᖅᑕᐅᓯᒪᒃᐸᑕ ᐊᒻᒪᓗ ᐱᔭᐅᓯᒪᓕᕈᒫᕐᓂᖏᑦ ᓇᓗᓇᐃᖅᑕᐅᓯᒪᒃᐸᑕ. 



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

2. ᑮᓇᐅᔭᓕᕆᓂᕐᒧᑦ ᐊᑐᐊᒐᑦ (ᑲᔪᓯᔪᖅ) 

(d) ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ 
ᑮᓇᐅᔭᓪᓚᑦᑖᑦ ᐊᒻᒪᓗ ᑮᓇᐅᔭᓪᓚᑦᑖᑦ ᓇᓕᖅᑲᖏᑦ ᒪᑯᐊᖑᕙᖕᒪᑕ ᑮᓇᐅᔭᒃᑯᕝᕕᖕᒥ 
ᖃᔅᓯᐅᓕᖅᓯᒪᓂᖏᑦ ᑲᑎᓪᓗᒋᑦ ᑮᓇᐅᔾᔭᒃᓴᓕᐊᖑᓯᒪᔪᓂᑦ ᐊᑭᓕᖅᑕᐅᒋᐊᓕᖁᑎᓂᑦ ᐊᒻᒪᓗ 
ᐊᑯᓂᐅᖖᒋᑦᑐᒧᑦ ᐊᓯᔾᔨᖅᓴᕋᐃᑦᑑᑎᐅᓪᓗᑎᒃ ᕿᑐᕐᖏᐅᖅᑎᑕᐅᓯᒪᔪᓂᑦ 
ᑮᓇᐅᔭᖖᒍᖅᑎᑕᐅᔪᓐᓇᑦᑎᐊᖅᑑᓪᓗᑎᒃ. ᐊᑯᓂᐅᖖᒋᑦᑐᒧᑦ ᑮᓇᐅᔭᓕᐅᕋᓱᐊᕈᑏᑦ ᑎᑎᕋᖅᑕᐅᕙᒃᐳᑦ 
ᐊᑭᑭᓐᓂᖅᐸᐅᔪᑎᒍᑦ ᐅᕝᕙᓘᓐᓃᑦ ᓂᐅᕐᕈᑎᖃᖃᑦᑕᕐᓂᓕᕆᓂᕐᒥ ᐊᑭᒋᓇᔭᖅᑕᖏᓄᑦ 
ᒪᓕᒃᑎᑕᐅᓯᒪᓪᓗᑎᒃ.  

(e) ᐱᖁᑎᑦ ᐊᒻᒪᓗ ᓴᓇᔾᔪᑎᒃᓴᐃᑦ 
ᐊᑭᑐᔫᖖᒋᑦᑐᑦ ᐱᖁᑎᑦ ᐊᒻᒪᓗ ᓴᓇᔾᔪᑎᐅᔪᑦ ᐊᑭᓕᖅᑕᐅᕙᒻᒪᑕ ᐱᓯᒪᔭᐅᓕᕐᕕᒋᓚᐅᒐᖓᓂ ᐅᑭᐅᒥ.  
ᐃᒡᓗᒥᐅᑕᕆᔭᐅᔪᑦ ᐱᖁᑎᓪᓗ ᒪᑯᐊᖑᕙᒃᐳᑦ, ᖃᕆᓴᐅᔭᐃᑦ, ᑎᑎᕋᕐᕕᖕᒥ ᐊᑐᖅᑕᐅᕙᒃᑐᑦ 
ᐃᒡᓗᒥᐅᑕᐃᓪᓗ.  

(f) ᖃᐃᑕᐅᓯᒪᔪᑦ ᐱᓕᕆᔾᔪᑎᒃᓴᐃᑦ ᐊᒻᒪᓗ ᐱᔨᑦᑎᕋᐅᑎᐅᕙᒃᑐᑦ 
ᐊᑭᓕᖅᑐᒐᐅᓇᑎᒃ ᐱᓕᕆᔨᐅᕙᑦᑐᑦ ᐃᑲᔪᕐᓂᖃᕐᓗᐊᖅᐸᖕᒪᑕ ᖃᔅᓯᓄᑦ ᐃᑲᕐᕋᓄᑦ 
ᐱᓕᕆᔨᐅᕙᓐᓂᕐᒥᒃᑎᒍᑦ ᑲᑎᒪᔨᐅᔪᑦ ᐱᔨᑦᑎᕋᐅᑎᒥᓐᓂᒃ ᓴᖅᑮᓯᒪᓐᓂᖃᖅᖢᑎᒃ ᐱᓕᕆᐊᕆᕙᑦᑕᖏᓐᓄᑦ. 
ᐱᔾᔪᑎᒋᓪᓗᒍᓗ ᖃᐅᔨᒋᐊᕋᓱᖕᓂᖅ ᖃᔅᓯᑐᕋᔭᕐᓂᖏᓄᑦ ᐊᔪᕐᓇᖅᑑᕙᖕᒪᑕ, ᐱᓕᕆᔾᔪᑎᒃᓴᐃᑦ 
ᐱᔨᑦᑎᕋᕐᓂᐅᕙᒃᑐᓪᓗ ᐃᓕᑕᕆᔭᐅᓯᒪᓂᖃᖖᒋᓚᑦ ᑮᓇᐅᔭᓕᕆᓂᕐᒥ ᑎᑎᖅᑲᖁᑎᐅᔪᓄᑦ. 

3. ᐊᑭᓕᕆᐊᓖᑦ ᐊᒻᒪ ᓄᐊᑉᐸᓪᓕᐊᔪᑦ ᐊᑭᓕᒃᓴᑦ 

ᐱᖃᓯᐅᑎᓯᒪᔪᑦ ᑮᓇᐅᔭᒃᑯᕕᖕᒥᑦ ᐊᑭᓕᕆᐊᓖᑦ ᓄᐊᑉᐸᓪᓕᐊᔪᓪᓗ ᐊᑭᓕᒃᓴᑦ $7,367−ᖑᔪᖅ 
(2020−ᒥᑦ - $6,780) ᒐᕙᒪᒃᑯᑦ ᐊᑭᓕᐅᑦ ᓇᒃᓯᐅᔾᔭᖅ ᐊᑭᓕᕆᐊᓖᑦ. 

4. ᑮᓇᐅᔭᑎᒍᑦ ᑐᖖᒐᕝᕕᖃᕐᓂᖏᑦ 

ᑲᑎᒪᔨᐅᔪᑦ ᐊᒥᓲᓂᖅᓴᐅᔪᓂᒃ ᓄᓇᕗᒻᒥ ᒐᕙᒪᒃᑯᓐᓂᑦ ᑮᓇᐅᔭᖁᑎᒃᓴᕆᓂᐊᖅᑕᒥᖕᓂᒃ ᐱᑎᑕᐅᕙᖕᒪᑕ.  
ᒐᕙᒪᐅᔪᓂᑦ ᐃᑲᔪᖅᑕᐅᓯᒪᕙᓐᓂᖏᑦ ᑲᔪᓯᑎᑕᐅᓯᒪᖖᒋᓐᓇᔭᖅᐸᑦ, ᑲᑎᒪᔨᐅᔪᑦ ᐊᐅᓚᑦᑎᓂᕆᔭᒥᓐᓂᒃ 
ᑲᔪᓯᑎᑦᑎᓯᒪᒋᐊᒃᓴᖅ ᐊᔪᖖᒋᓐᓇᔭᖅᑰᖖᒋᓚᑦ. 

5. ᐱᓕᕆᐊᖑᓪᓚᕆᒍᒪᔪᑦ 

ᑲᑎᒪᔨᐅᔪᑦ ᐊᓪᓚᕝᕕᖕᒥᓐᓂᒃ ᐊᑐᖅᑐᐊᕈᑎᒥᓄᑦ ᐊᑭᓖᖃᑦᑕᕆᐊᖃᖅᑎᑕᐅᕗᑦ $2,210-ᓂᒃ 
ᑕᖅᑭᑕᒫᑦ ᑎᑭᓪᓗᒍ ᒫᑦᓯ 31, 2023-ᒧᑦ. 

ᐃᓚᒋᐊᕈᑎᑦ ᐃᓚᓕᐅᔾᔭᐅᓯᒪᔪᑦ ᐊᑐᖅᑐᐊᕐᓂᕐᒧᑦ ᐊᖏᖃᑎᒌᒍᑎᒧᑦ ᐋᒡᒌᓯ 2015-ᒥ 
ᐃᒡᓗᖃᖅᑎᐅᔪᒥᒃ ᐱᑎᑦᑎᖕᒪᑦ ᓄᑖᙳᕆᐊᖅᑎᑦᑎᓂᕐᒧᑦ ᐊᑐᖅᑐᐊᖅᑕᒥᒃ ᐱᖓᓱᓄᑦ ᑭᖑᓕᕇᓄᑦ 
ᐱᓯᒪᔪᑎᒍᑦ ᑕᓪᓕᒪᓄᑦ ᐊᕐᕌᒍᓄᑦ ᐱᓯᒪᐅᖅᖢᑎᒃ. ᓂᕈᐊᖅᑕᐅᔪᖅ ᓄᑖᙳᖅᑎᑕᐅᓗᓂ 
ᐊᔪᕈᓐᓃᖅᓴᖅᑕᐅᔪᖅ ᐱᒋᐊᖅᑕᐅᓪᓗᓂ ᐊᐃᕆᓕ 1, 2018−ᒥ. ᐊᕐᕌᒍᒥ ᐊᑐᖅᑐᐊᕐᓂᖅ 
ᐋᔩᖃᑎᒌᒍᑕᐅᔭᕆᐊᓕᒃ ᐊᑐᓂ ᓄᑖᙳᕆᐊᕈᑎᔪᓄᑦ ᐃᓱᓕᑦᑕᕌᖓᑕ.  ᐊᑐᖅᑐᐊᖅᑕᐅᔪᖅ 
ᓄᑖᙳᕆᐊᖅᑕᐅᔾᔪᑎᒧᑦ ᒫᓇᓕᓴᕐᒧᑦ ᐊᑐᖅᑐᐊᖅᑕᐅᓂᐊᖅᑐᓄᑦ ᐊᑭᐅᔪᖅ ᐊᔾᔨᐸᓗᐊᓄᑦ 



ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 
ᑎᑎᕋᖅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓄᑦ 

ᐃᓂᐅᔪᒧᑦ ᓄᑖᙳᕆᐊᖅᑕᐅᓚᐅᖅᑎᓪᓗᒍ. 

ᑲᑎᒪᔩᑦ ᐊᖏᖅᓯᒪᖕᒥᔪᑦ Xerox−ᑯᓐᓄᑦ ᐱᔨᑦᑎᕋᖅᑕᐅᔾᔪᑎᓄᑦ $237 ᑕᖅᑭᑕᒫᑦ ᔫᓂ 30, 2021−ᒧᑦ 
ᑎᑭᓪᓗᒍ. 

6. ᓄᕙᒡᔪᐊᕐᓇᖅ-19−ᒧᑦ ᐊᒃᑐᐃᔾᔪᑕᐅᓲᑦ  

ᓄᕙᒡᔪᐊᕐᓇᖅ−19ᐃᓄᒋᐊᓄᑦ ᖃᓂᒪᓐᓇᐅᔪᖅ ᐱᕙᓪᓕᐊᖕᒪᑦ ᓱᒃᑲᔪᒥᑦ ᐅᑭᐅᖑᔪᒥᑦ ᐊᒻᒪᓗ ᑲᔪᓯᓪᓗᓂ 
ᐊᒃᑐᐊᓂᕆᔭᐅᔪᑦ ᓇᖕᒥᓂᖃᖅᑎᐅᔪᓂ ᓄᓇᕗᒻᒥᑦ ᐊᒻᒪᓗ ᓄᓇᕐᔪᐊᕐᒥᑦ. ᑕᒫᓂ 
ᖃᓄᐃᑉᐸᓪᓕᐊᓂᕆᔭᐅᔪᑦ, ᐊᒃᑐᐊᓂᕆᔭᐅᔪᑦ ᑲᑎᒪᔨᓄᑦ ᐊᒻᒪᓗ ᖃᓄᐃᓕᖓᓂᖓ 
ᐱᓕᕆᖃᑦᑕᖅᓯᒪᔭᕗᑦ ᒫᓐᓇᒧᑦ ᓂᕆᐅᒃᐳᒍᑦ ᑕᐃᒪᓐᓇ.  ᐊᒻᒪᓗᑦᑕᐅᖅ, ᑖᒃᑯᐊ ᑮᓇᐅᔭᑦ ᐅᓂᒃᑳᑦ 
ᑐᓐᓂᖅᑯᑕᐅᑎᓪᓗᒋᑦ, ᐊᒃᑐᐃᓂᕆᔭᐅᔪᖅ ᑲᑕᒋᐊᖅᐹᓪᓕᕐᔪᐊᕐᓂᐊᕐᓂᕆᔭᖓ ᒪᑭᒪᔾᔪᑎᓄᑦ ᐱᓕᕆᐊᑦ 
ᖃᓄᐃᓕᖓᓂᐊᕐᒪᖔᑦ ᑲᑐᔾᔨᖃᑎᒌᒡᕕᖕᒥ ᐊᐅᓚᓂᕆᔭᖏᓐᓄᑦ, ᐱᖁᑎᓄᑦ, ᓇᖕᒥᓂᐅᑉ ᐊᒥᐊᒃᑯᖏᑦ 
ᐊᑭᓕᒃᓴᐃᔮᓂᒃᑳᖓᒥ, ᑮᓇᐅᔭᖅᑖᕆᔭᐅᕙᓪᓕᐊᔪᑦ, ᐊᒻᒪ ᐊᑭᓕᖅᓱᕆᐊᓕᑦ ᓱᓕ ᓇᓗᓇᖅᑐᑦ. 

